
ªЗБЕКИСТОН ПРЕЗИДЕНТИ ЕХ²Т ДИИ²Б 
МИССИЯСИ РА²БАРИНИ ¯АБУЛ ¯ИЛДИ

Давлатимиз раҳбари ЕХҲТ билан сер-
маҳсул алоқалар, очиқ ва конструктив 
мулоқот йўлга қўйилганини мамнуният 
билан қайд этди.

Ўтган йилда Ўзбекистонга ЕХҲТ раиси, 
Польша ташқи ишлар вазири Збигнев Рау, 
ташкилот бош котиби Хельга Шмид, Мил-
лий озчиликлар масалалари бўйича Олий 
комиссар Қайрат Абдураҳмонов ташриф 
буюрганини таъкидлаш жоиз.

Бюро экспертлари мамлакатимиз мил-
лий сайлов тизимини модернизация қи-
лишда, шу жумладан, Сайлов кодексини 
ишлаб чиқишда иштирок этган.

ДИИҲБнинг 2016, 2019 ва 2021 йил-
ларда Ўзбекистонда бўлиб ўтган умум-
халқ сайловларидаги кенг кўламли мис-
сиялари якунида берилган тавсиялар 
ҳисобга олинган ва жорий қилинган.

Учрашув давомида референдумни юк-

сак халқаро стандартларга мувофиқ таш-
кил этишнинг турли жиҳатлари юзасидан 
фикр алмашилди.

Миссия раҳбари Альберт Йонссон 
мамлакатимизнинг янгиланган Консти-
туциясида ўз аксини топган Янги Ўзбе-
кистондаги демократик янгиланишларни 
янада чуқурлаштириш жараёнларини 
қўллаб-қувватлашини билдирди.

ЎзА

Ўзбекистон Республикаси Президенти 
Шавкат Мирзиёев муборак Рамазон ҳа-
йитини нишонлаш арафасида халқимизга 
хос эзгулик, бағрикенглик, инсонпарвар-
лик, меҳр-оқибат ва кечиримли бўлиш каби 
олижаноб фазилатларнинг ёрқин ифодаси 
сифатида “Жазо муддатини ўтаётган, 
қилмишига чин кўнгилдан пушаймон 
бўлган ва тузалиш йўлига қатъий ўт-
ган бир гуруҳ шахсларни афв этиш 
тўғрисида”ги Фармонни имзолади.

Фармонга мувофиқ, Ўзбекистон Рес-
публикаси Конституциясининг 93-моддаси 
23-бандига асосан жазо муддатини ўтаёт-
ган ҳамда қилмишига чин кўнгилдан пушай-
мон бўлган ва тузалиш йўлига қатъий ўтган 
541 нафар шахс афв этилди.

Афв этилган шахсларнинг 374 нафа-
ри асосий жазодан тўлиқ озод этилди, 
110 нафари жазони ўташдан муддати-

дан илгари шартли озод қилинди, 18 
нафарининг озодликдан маҳрум этиш 
жазоси енгилроқ жазо билан алмаш-
тирилди. Шунингдек, 39 нафар шахсга 
тайинланган озодликдан маҳрум этиш 
жазосининг муддатлари қисқартирилди.

Афв этилганларнинг 36 нафарини чет 
эл фуқаролари, 136 нафарини аёллар, 75 
нафарини 60 ёшдан ошган эркаклар ҳамда 
6 нафарини тақиқланган ташкилотлар фао-
лиятида қатнашган шахслар ташкил этади.

Фармон ижроси юзасидан афв этилган 
шахсларни оиласи ва яқинлари бағрига 
қайтариш, ижтимоий ҳаётга мослашиб, 
фойдали меҳнат билан шуғулланишла-
ри, соғлом турмуш тарзини йўлга қўйиб, 
жамиятда муносиб ўрин топишлари учун 
уларга кўмак бериш бўйича масъул вазир-
лик ва идораларга тегишли топшириқлар 
берилди.

Рамазон ҳайитининг биринчи куни 2023 
йилда 21 апрелга тўғри келишини инобат-
га олган ҳолда аҳолининг ушбу байрамни 
муносиб кутиб олиши ва юксак савияда 
ўтказиши учун қулай шарт-шароит яратиш 
мақсадида:

1. Ўзбекистон Республикаси Президен-
тининг 2022 йил 23 декабрдаги “2023 йил-

да расмий саналарни нишонлаш даврида 
қўшимча ишланмайдиган кунларни белги-
лаш ва дам олиш кунларини кўчириш тўғ-
рисида”ги ПФ-270-сон Фармонига иловага 
мувофиқ ўзгартиришлар киритилсин.

2. Мазкур Фармоннинг ижросини назорат 
қилиш Ўзбекистон Республикасининг Бош 
вазири А.Н.Арипов зиммасига юклансин.

Мамлакатимизда инсон қадри-
ни улуғлаш, ўзаро ҳурмат, дўстлик 
ва ҳамжиҳатлик муҳитини мустаҳ-
камлаш, юртдошларимизнинг виж-
дон эркинлиги борасидаги ҳуқуқ-
ларини таъминлаш бўйича олиб 
борилаётган кенг кўламли ислоҳот-
ларимиз туфайли яратилган қулай 
имкониятлардан самарали фойда-
ланиб, халқимиз муборак Рамазон 
ойини тинчлик-хотиржамлик ва шук-
роналик билан ўтказмоқда.

Айниқса, маҳалла, ёшлар, хотин-
қизлар ва нуронийлар жамоатчили-
ги, диний уламоларимиз томонидан 
жойларда кўплаб маънавий-маъри-
фий ишлар амалга оширилаётгани, 
саховат ва меҳр-мурувват тадбир-
лари доирасида кам таъминланган, 
ёлғиз ва ногиронлиги бўлган инсон-
лар ҳолидан хабар олиниб, уларга 
амалий ёрдамлар кўрсатилаётгани 
Рамазон ойининг аҳамияти ва файзу 
тароватини янада оширмоқда.

Ана шундай хайрли ишларнинг 
давоми сифатида улуғ айём — Ра-
мазон ҳайитини муносиб кутиб 
олиш ва юксак савияда ўтказиш, 
унинг моҳиятида мужассам бўлган 
меҳр-оқибат, саховат, олижаноблик 
ва бағрикенглик фазилатларини 
асраб-авайлаш ҳамда кенг тарғиб 
этиш, эл-юртимизнинг эзгу ният ва 
орзу-интилишларини қўллаб-қув-
ватлаш мақсадида:

1. Жорий йилда Рамазон ҳайи-
тининг биринчи куни 21 апрель — 
жума кунига тўғри келиши тўғрисида 
Ўзбекистон мусулмонлари идораси 
Уламолар кенгаши томонидан қабул 
қилинган қарорни инобатга олиб, 
мамлакатимизда 2023 йил 21 апрель 

куни Рамазон ҳайити байрами сифа-
тида кенг нишонлансин.

2. Аҳолининг Рамазон ҳайити 
байрамини муносиб кутиб олиши ва 
юксак савияда ўтказиши учун қулай 
шарт-шароит яратиш мақсадида 
2023 йил 24 апрель (душанба) куни 
иш ҳафтасининг туридан қатъи назар, 
барча ходимлар учун қўшимча дам 
олиш куни сифатида белгилансин.

3. Қорақалпоғистон Республика-
си Вазирлар Кенгаши, вилоятлар 
ва Тошкент шаҳар ҳокимликлари 
Дин ишлари бўйича қўмита ҳамда 
ҳамкор ташкилотлар билан бирга-
ликда Рамазон ҳайити халқимиз-
нинг миллий анъана ва қадриятла-
рига мос равишда ўтказилиши учун 
тегишли чора-тадбирларни амалга 
оширсин.

Маданият ва туризм вазирлиги 
Транспорт вазирлиги билан бир-
галикда юртдошларимиз учун му-
борак Рамазон ҳайити кунларида 
мўътабар зиёратгоҳлар ва тарихий 
қадамжоларга зиёратларини таш-
кил этиш мақсадида қулай шароит 
ва имкониятлар яратсин.

4. Ўзбекистон Миллий телера-
диокомпанияси, Ўзбекистон Миллий 
ахборот агентлиги ва бошқа омма-
вий ахборот воситаларига Рамазон 
ҳайитини нишонлаш билан боғлиқ 
тадбирларни кенг ёритиш тавсия 
этилсин.

5. Мазкур қарорнинг ижроси-
ни назорат қилиш Ўзбекистон 
Республикасининг Бош вазири 
А.Н.Арипов ва Ўзбекистон Рес-
публикаси Президентининг мас-
лаҳатчиси М.М.Камилов зимма-
сига юклансин.

Ўзбекистон Республикаси Президенти Шавкат Мирзиёевнинг Европада хавфсизлик ва 
ҳамкорлик ташкилоти Демократик институтлар ва инсон ҳуқуқлари бўйича бюроси (ЕХҲТ ДИИҲБ) 

миссияси раҳбари Альберт Йонссон билан 20 апрель куни бўлиб ўтган учрашувида Ўзбекистон 
Республикаси Конституциясига ўзгартиришлар киритиш бўйича референдумга тайёргарлик кўриш 

ва уни ўтказиш масалалари кўриб чиқилди.

Қадрли ватандошлар!
Дунёдаги жамийки ислом уммати 

қатори юртимиз мўмин-мусулмонла-
ри ҳам катта шоду хуррамлик билан 
кутиб олаётган улуғ айём — Рамазон 
ҳайити билан сиз, азизларни, бутун 
халқимизни чин қалбимдан муборак-
бод этиб, барчангизга ўзимнинг юксак 
ҳурматим ва самимий тилакларимни 
билдиришдан ғоят мамнунман.

Қалбларимиз қувонч ва эзгулик ну-
рига тўлиб турган ушбу саодатли дам-
ларда аввало мана шундай қутлуғ ва 
мунаввар кунларга эл-юртимиз билан 
биргаликда соғ-омон етказгани учун 
Яратганга чексиз шукроналар айта-
миз.

Халқимиз азалдан инсонпарвар-
лик, меҳр-оқибат, хайру саховат ва 
бағрикенглик рамзи сифатида қадр-
лаб, эъзозлаб келадиган Рамазони 
шарифга бу йил ҳам пухта тайёргар-
лик кўрилиб, уни муносиб ўтказиш бў-
йича тегишли чора-тадбирлар амалга 
оширилди. Бу эса мўмин-мусулмон-
ларимиз учун барча диний ибодат-
ларни файзли ва мазмунли ўтказиб, 
ушбу муборак ойнинг шафоат ва фа-
зилатларидан тўла баҳраманд бўлиш 
имконини берди. Айниқса, минглаб 
юртдошларимиз икки муқаддас ша-
ҳар — Маккаи мукаррама ва Мади-
наи мунавварага бориб, айнан Рама-
зон кунларида Умра амалларини адо 
этиш бахтига мушарраф бўлганлари 
эътиборлидир.

Биз буларнинг барчасини дину диё-
натини пок сақлаб, соф ниятлар би-
лан яшаб келаётган халқимизга Аллоҳ 
таолонинг чексиз марҳамати сифати-
да қабул қиламиз.

Азиз юртдошлар!
Янги Ўзбекистонни қуриш жараё-

нида ҳаётимизнинг барча соҳалари 
қатори диний йўналишдаги ишла-
римиз ҳам янги босқичга кўтарилиб 
бормоқда. Кейинги йилларда сизлар 
билан бирга бу борада улкан ишлар-
ни амалга ошираётганимиз халқимиз, 
жамоатчилигимизга яхши маълум, 
албатта.

Айниқса, юртимизда Имом Бухо-
рий, Имом Термизий, Имом Мотуридий 
халқаро илмий-тадқиқот марказлари 
иш бошлагани, Бухорода Мир Араб 
олий мадрасасига, Самарқандда Ҳа-
дис илми мактабига асос солингани, 
Қашқадарёда Абу Муин Насафий, На-
манганда Султон Увайс Қараний қа-
дамжолари, Тошкент шаҳрида Сузук 
ота мажмуаси янгитдан бунёд қилинга-
ни, ўнлаб муҳташам масжидлар, диний 
билим муассасалари барпо этилгани, 
зиёратгоҳ масканлар обод қилингани 
маънавий-руҳий ҳаётимизда алоҳида 
ёрқин саҳифа бўлиб қолади.

Энг муҳими, бундай кенг кўламли 
ишларимиз Ўзбекистондаги Ислом ци-
вилизацияси маркази, Имом Бухорий 
ёдгорлик мажмуаси сингари муаззам 
обидалар қурилиши мисолида жадал 
давом эттирилмоқда.

Мўмин-мусулмонларимизга ибодат 
амалларини эмин-эркин адо этиш-
лари учун янада қулай шароитлар 
яратилмоқда. Бу ҳақда сўз юритган-
да, умра зиёрати бўйича квота бекор 
қилингани, ҳаж зиёратига борувчилар 
сони 3 баробар оширилганини қайд 
этиш зарур. Хусусан, биргина жорий 
йилнинг ўтган даврида 31 минг нафар-
дан ортиқ ватандошларимиз Макка ва 
Мадинада муқаддас ибодатларни ба-
жариб, эл-юртимиз ҳаққига эзгу дуо-
лар қилиб қайтганларини таъкидлаш 
ўринли.

Айни вақтда юртимиздаги давлат 
ва нодавлат ташкилотлари томонидан 
табаррук қадамжолар обод қилиниб, 
эҳтиёжманд кишилар, кам таъминлан-
ган оилаларга моддий ва маънавий 
ёрдам кўрсатилаётгани ҳам Рамазон 
ойининг аҳамияти ва файзу шукуҳини 
оширишга хизмат қилмоқда.

Буларнинг барчаси мамлакати-
мизда виждон эркинлигини таъ-
минлаш, диний-маънавий қадрият-
ларни тиклаш ва эъзозлаш йўлида 
олиб борилаётган саъй-ҳаракат-
ларнинг амалий ифодаси бўлиб, 
биз бундай савобли ишларни кел-
гусида ҳам изчил давом эттирамиз.

Муҳтарам дўстлар!
Биз жонажон Ватанимизда тинчлик 

ва осойишталик, аҳиллик ва ҳамжи-
ҳатликни сақлаш, халқимиз ҳаётини 
янада эркин, обод ва фаровон этиш-
ни мақсад қилган эканмиз, ўтган давр 
мобайнида эришган барча ютуқлари-
миз, жумладан, виждон ва эътиқод 
эркинлигини таъминлаш борасидаги 
ижобий ўзгаришларни ҳар томонлама 
мустаҳкамлаб боришимиз кераклиги-
ни, буни ҳозирги ва келгуси тараққиё-
тимиз тақозо этаётганини ҳаммамиз 
яхши англаймиз, албатта.

Фурсатдан фойдаланиб, бугун Ўз-
бекистонда олиб борилаётган, инсон 
қадри, унинг ҳуқуқ ва эркинликлари, 
ҳаётий манфаатларини таъминлаш-
га қаратилган ислоҳотларимизнинг 
янада самарали ва бардавом бўли-
ши учун жон куйдириб, ўз тақдири 
ва келажагига чуқур масъулият ҳам-
да дахлдорлик туйғуси билан яшаб, 
фидокорона меҳнат қилаётган барча 
юртдошларимизга, кўп миллатли бу-
тун халқимизга чин дилдан миннат-
дорлик билдираман. 

Азиз ва қадрли ватандошлар!
Ушбу шукуҳли лаҳзаларда дунё мў-

мин-мусулмонларини, дўст ва ҳамкор-
ларимизни Рамазон байрами билан 
самимий қутлаб, уларнинг мамлакат-
лари ва халқларига тинчлик-барқарор-
лик, равнақ ва фаровонлик тилаймиз.

Оила даврасида, маҳаллаларда 
муборак Ийд ал-фитр айёмини хур-
сандчилик билан кутиб олаётган сиз, 
муҳтарам юртдошларимни яна бир 
бор табриклаб, барчангизга сиҳат-са-
ломатлик, бахт-саодат, хонадонларин-
гизга файзу барака тилайман.

Нияти пок, мақсадлари улуғ халқи-
мизнинг эзгу орзу-интилишлари рўёб-
га чиқсин!

Рамазон ҳайити барчамизга мубо-
рак  бўлсин!

Шавкат МИРЗИЁЕВ,
Ўзбекистон Республикаси 

Президенти

ªЗБЕКИСТОН ХАЛ¯ИГА 
РАМАЗОН ²АЙИТИ ТАБРИГИ

Ўзбекистон Республикаси Президентининг
Ф А Р М О Н И

Ўзбекистон Республикаси Президентининг
Қ А Р О Р И

ªЗБЕКИСТОН РЕСПУБЛИКАСИ 

1. 1-банд қуйидаги таҳрирда баён этил-
син:

“1. 2023 йилда қуйидаги қўшимча дам 
олиш кунлари белгилансин:

барча ходимлар учун (иш ҳафтасининг 
туридан қатъи назар): 2 январь — душан-
ба, 24 апрель — душанба, 30 июнь — жума;

олти кунлик иш ҳафтасида ишлайди-
ган ходимлар учун: 3 январь — сешанба,  

20 март — душанба, 22 март — чоршан-
ба, 22 апрель — шанба, 1 июль — шанба,  
2 сентябрь — шанба, 30 декабрь — шанба”.

2. 3-банднинг бешинчи хатбошиси чиқа-
риб ташлансин.

3. 4-банднинг иккинчи хатбошисидаги 
“Туризм ва маданий мерос вазирлиги” сўз-
лари “Маданият ва туризм вазирлиги” сўз-
лари билан алмаштирилсин.

шукуҳ

МЕ²Р-О¯ИБАТ, ²ИММАТ 
ВА САХОВАТ АЙЁМИ

Бисмиллаҳир Роҳманир Роҳим.
Сиз азизларни Ўзбекистон мусулмонлари идораси Уламолар кенгаши ва 
ўз номимдан хурсандлик айёми бўлган муборак Рамазон ҳайити – Ийд 

ул-фитр билан чин қалбдан самимий муборакбод этаман.
Аллоҳ таолонинг амрини адо этиб, 

руҳий покланишга эришган, Расул алай-
ҳиссаломнинг суннатига эргашиб, имон 
ила савоб умидида рўза тутганларга 
жаннатнинг Райён дарвозасидан кириш 
насиб этсин!

Ҳазрати Пайғамбаримиз соллаллоҳу 
алайҳи васаллам мусулмон умматига 
Рамазон ва Қурбон ҳайитлари  Аллоҳ 
таоло томонидан ҳадя этилганини 
марҳамат қилганлар. Шундай файзли 
кунларга етказгани учун Ҳақ таолога 
шукроналар айтамиз. Қодир Аллоҳдан 
дуолар ижобат бўладиган дамларда 
халқимизга қут-барака, бахту саодат ва 

тинчлик-офият беришини сўраб, дуо-
лар қиламиз.

Ҳақ таолога беҳисоб шукр, бу йил-
ги Рамазон кунлари ва тунлари жуда 
файзли ўтди. Рамазон ойида юртимизга 
 Аллоҳ таолонинг қут-баракаси ёғилди. 
Мўмин-мусулмонлар субҳидамда са-
ҳарлик дастурхони атрофида ибодатга 
киришди. Файзли оқшомларда эса иф-
торлик қилиб, қалб роҳати — таровиҳ 
намозларини адо этишди. Аллоҳ таоло 
фарз қилган закотлар адо этилди, фитр 
садақаси ҳамда фидялар берилди.

ҲАЙИТ — УЛУҒ БАЙРАМ. ШУНИНГ УЧУН БУ КУННИ 
ЯҚИНЛАРИМИЗНИ ЙЎҚЛАБ, УЛАРНИНГ ҲОЛИДАН ХАБАР 
ОЛИШ, ЁШИ УЛУҒЛАРНИ ЗИЁРАТ ҚИЛИШ, МУҲТОЖЛАРГА 
МЕҲР-МУРУВВАТ КЎРСАТИШ, ОИЛАЛАРГА ХУРСАНДЛИК 
УЛАШИШ ВА УМУМАН, БАЙРАМНИНГ КЎРКИГА КЎРК 
ҚЎШАДИГАН СОЛИҲ АМАЛЛАР БИЛАН ЎТКАЗИШ 
ЛОЗИМ. РАСУЛИМИЗ СОЛЛАЛЛОҲУ АЛАЙҲИ ВАСАЛЛАМ 
БУ КУНДА ЯНАДА МЕҲРИБОНРОҚ, ШАФҚАТЛИРОҚ 
БЎЛАР, ЕТИМ-ЕСИРЛАР БОШИНИ СИЛАР, ҚАРИЯЛАР, 
КАСАЛМАНДЛАР, МУҲТОЖЛАРДАН ХАБАР ОЛАР, 
УЛАРНИНГ КЎНГИЛЛАРИГА ҲАМ БАЙРАМ ШУКУҲИНИ 
ОЛИБ КИРАР ЭДИЛАР.

ҚУТЛУҒ ОЙДАГИ САВОБЛИ 
ИШЛАРДАН ЯНА БИРИ — 
ДАВЛАТИМИЗ РАҲБАРИ 
ТАШАББУСИ БИЛАН УМРА 
ЗИЁРАТИГА БОРИШНИ НИЯТ 
ҚИЛИБ, ИМКОН ТОПОЛМАЙ 
ЮРГАН ЭҲТИЁЖМАНД 
ҲАМЮРТЛАРИМИЗНИНГ 
ОРЗУСИ РЎЁБГА ЧИҚДИ. 
РАМАЗОН ОЙИДА 
ЁРДАМГА МУҲТОЖ 
ОИЛАЛАР, ИЖТИМОИЙ 
ДАФТАРЛАРДА РЎЙХАТДА 
ТУРГАН ХОНАДОНЛАР 
ВАКИЛЛАРИ, ФАХРИЙЛАР 
ДАВЛАТ ТОМОНИДАН 
БЕРИЛГАН ЙЎЛЛАНМА 
АСОСИДА МАККА ВА 
МАДИНА ШАҲАРЛАРИДА 
УМРА ЗИЁРАТИНИ АДО 
ЭТИБ, БАЙТУЛЛОҲ ОЛДИДА 
ДУОЮ ИЛТИЖОЛАР ҚИЛДИ. 
РЕСПУБЛИКАМИЗНИНГ 
БАРЧА ҲУДУДИДАН  
1,5 МИНГ НАФАР 
ЭҲТИЁЖМАНД ФУҚАРО 
БЕПУЛ УМРА САФАРИГА 
ЮБОРИЛДИ.

Бу йил юртимизда 1500 дан зиёд 
масжидда таровиҳ намозларида хат-
ми Қуръон ўқилди. Рамазон ойининг 27 
куни давомида масжидларда Каломул-
лоҳнинг саҳифаларини бир хил ададда 
ўқиш анъанаси жорий қилинди. Мусул-
мон дунёсида татбиқ этилмаган ўзига 
хос ушбу ажойиб тажриба кўпчилик то-
монидан юксак эътироф этилди.

Мазкур норма асосида маҳаллий 
даражада вакиллик ва ижро этувчи 
ҳокимият функциялари ажратилади. 
Ҳокимлар халқ депутатлари кенгашига 
бошчилик қилиши ҳақидаги қоиданинг 
чиқариб ташланиши уларнинг кенгаш-
лар олдида масъулиятини оширишга, 
ҳокимликлар фаолияти устидан де-
путатлар назоратини кучайтиришга 
хизмат қилади. Қолаверса, маъмурий 
ислоҳотларнинг мантиқий давоми бў-
лади.

Бу ислоҳотнинг жорий этилиши 
ҳокимият ваколатларининг бўлиниш 
принципини маҳаллий даражада тат-
биқ этишга, маҳаллий кенгашлар фао-
лияти самарадорлигини, ҳокимларнинг 

Рамазон ойининг йигирма еттинчи 
кечаси, яъни Қадр кечаси куни хатми 
Қуръонлар якунланиб, барча масжид-
ларда бир вақтнинг ўзида бир неча 
миллион халқимиз Ҳақ таолога юзлан-
ди. Мана шундай жамулжам илтижо-
лар ижобатидан юртимиз янада равнақ 
топади, ҳаётимиз фаровон бўлади ва 
икки дунёмиз саодатли бўлади, ин-
шааллоҳ.

Мамлакатимизда кечаётган янгила-
нишлар ҳар бир юртдошимиз ҳаётида 
ўз ифодасини топмоқда. Сўнгги йиллар-
да диний-маърифий соҳадаги ислоҳот-
лар, янги очилаётган масжид-мадраса-
лар, қайта чирой очаётган қадамжолар 
ва кўпайиб бораётган Қуръони карим 
курслари мўмин-мусулмонларни чек-
сиз мамнун этмоқда. Шундай улуғ 
неъматларнинг қадрига етиб, динимиз 
ривожига қаратилаётган эътиборни 
Аллоҳ таолонинг улуғ марҳамати деб 
қабул қилишимиз, бунинг шукронасини 
ҳамиша адо этишимиз лозим.

Рамазон ойи халқимиз учун эсда 
қоларли воқеаларга бой бўлди. 

 Президентимиз ушбу ойда кам таъмин-
ланган оилалар учун ифторлик ташкил 
этиб, кўнгли ўксик фуқаролар оғирини 
енгил қилиш ташаббусини илгари сур-
ди. Бу ташаббус Рамазон ойида кенг 
қулоч ёзиб, диёримизда кам таъмин-
ланган оилалар учун ифторлик дастур-
хонларини ёзиш, уларнинг кўнгилла-
рини олиш ажойиб анъанага айланди. 
Жумладан, 9 минг 400 дан ортиқ маҳал-
лада истиқомат қиладиган эҳтиёжманд, 
ижтимоий кўмакка муҳтож 900 мингдан 
ортиқ рўзадор учун ифторлик дастур-
хонлари ёзилди.

Қутлуғ ойдаги савобли ишлардан 
яна бири — давлатимиз раҳбари та-
шаббуси билан Умра зиёратига бо-
ришни ният қилиб, имкон тополмай 
юрган эҳтиёжманд ҳамюртларимизнинг 
орзуси рўёбга чиқди. Рамазон ойида 
ёрдамга муҳтож оилалар, ижтимоий 
дафтарларда рўйхатда турган хона-
донлар вакиллари, фахрийлар давлат 
томонидан берилган йўлланма асо-
сида Макка ва Мадина шаҳарларида 
Умра зиёратини адо этиб, Байтул-
лоҳ олдида дуою илтижолар қилди. 
Республикамизнинг барча ҳудудидан  
1,5 минг нафар эҳтиёжманд фуқаро бе-
пул Умра сафарига юборилди.

Бундан ташқари, аҳолининг эҳтиёж-
манд қатламидан жами 4 минг, жумла-
дан, узоқ вақт давомида навбатда тур-
ган 2 минг нафар ёши катта беморда 
юқори технологияли операция ҳамда 
юрагида нуқсони бор 2 минг болани 
бепул операция қилиш ишларини таш-
киллаштириш мақсадида беморлар 
рўйхати шакллантирилди ҳамда 91 
миллиард сўм ажратилди.

Имом Табаронийдан ривоят қи-
линган ҳадиси шарифда Расулуллоҳ 
соллаллоҳу алайҳи васаллам бундай 
деганлар: “Фарз амалларидан кейин 
Аллоҳга энг маҳбуб амал мўминнинг 
қалбига хурсандчилик киргизишдир”.

Шунингдек, Имом Термизий ривоят 
қилган ҳадиси шарифда эса Расулул-
лоҳ соллаллоҳу алайҳи васаллам:“Ме-
нинг розилигимни заифларга яхшилик 
қилиш билан истанглар! Зеро, сизлар 
заифларингиз туфайли ризқланасиз 
ва нусратга эришасизлар”, деганлар.

Уламолар ушбу ҳадиснинг шарҳида 
“Заифлар ва эҳтиёжманд инсонлар-
нинг  қалблари синиқ, дуода ихлосли 
бўлганлари учун Аллоҳ таоло  уларнинг 
дуоси ва ибодатлари сабабидан му-
сулмонларга нусрат ва ризқ беради”, 
деганлар. Шундай экан, муқаддас 

жойларда дуою ибодатлар қилган ҳам-
юртларимиз баракасидан Аллоҳ таоло 
юртимизга нусрат ва мадад беради. 
Халқимиз ҳаёти фаровон бўлиб, ризқ-
рўзга барака ёғилади. 

Рамазон ойи ва ҳайити юртимиз-
да кечаётган тарихий жараёнлар би-
лан ҳамоҳанг ўтмоқда. Айни кунларда 
 жам и ятимиздаги янгиланишларга бе-
фарқ бўлмасдан, дахлдорлик ҳисси би-
лан яшаш ҳар биримизга лозим бўлади.

Барча ислоҳотлардан кўзланган мақ-
сад она Ватанимизни янада обод этиш, 
халқимиз фаровонлигини таъминлаш ва 
тинчлик-осойишталикни асрашдир. Мух-
тасар айтганда, барча соҳа ва йўналиш-
лардаги ишлар “Инсон қадри учун” ғоя-
сини ҳаётга татбиқ этишни кўзда тутади. 
Албатта, бундай неъматларнинг қадрига 
етиб, динимиз равнақи йўлида қилинаёт-
ган ишларни Аллоҳ таолонинг улуғ марҳа-
мати деб қабул қилишимиз, бунинг шукро-
насини ҳамиша адо этишимиз лозим.

Ийд ул-фитрни дунё мусулмонлари 
қатори юртимиз аҳли ҳам катта шодиё-
на ва хурсандлик ила ўтказади. Ушбу 
кун Яратган Эгамнинг раҳмати Ер юзи-
га ёғиладиган, қалблар завқланадиган, 
рўзадорларга ажрлар бериладиган 
ажойиб фурсатдир.

Муттафақун алайҳ бўлган ҳадиси 
шарифда Муҳаммад алайҳиссалом  
“Ҳар бир қавмнинг ўз байрами бор, 
бу (Ийд куни) бизнинг байрамимиз-
дир”, деб марҳамат қилганлар. Ҳофиз 
ибн Ҳажар роҳимаҳуллоҳ “Фатҳул Бо-
рий” асарида бундай деган: “Ҳайит кун-
лари шодликни изҳор қилиш диннинг 
шиорларидандир”. Ийд Аллоҳ таолога 
қилинган тоат-ибодатлар туфайли, У 
зотнинг бандаларига кўрсатган раҳмату 
мағфирати боисидан хурсандлик изҳор 
қилиш учун бир муносабатдир.

Аллоҳ таоло ўз Каломида: “Аллоҳ-
нинг фазли ва раҳмати ила. Ана шу 
билан хурсанд бўлсинлар. У улар 
жамлайдиган нарсалардан яхши-
дир”, деб айт”, деб марҳамат қилган.

Аллоҳнинг фазлидан хурсанд бў-
лиш ҳам У зотга қурбат саналади. 

Зеро, ҳар бир мўмин-мусулмон учун 
Роббининг ибодатини адо этиш чи-
накам бахту саодатдир. Шунинг учун 
бу байрам имон ҳаловати, ибодат ва 
дуо-истиғфор байрами. Бу байрамда 
мусулмонлар жоме масжидларда тўп-
ланиб, ийд намозини жамоат билан 
ўқийдилар. Сўнг дуолар қилиб, ўтган-
ларнинг руҳини шод этади, эл-юртга, 
Ватанга, бутун дунёга осудалик тилаб, 
илтижолар қилади.

Ҳайит — улуғ байрам. Шунинг учун 
бу кунни яқинларимизни йўқлаб, улар-
нинг ҳолидан хабар олиш, ёши улуғ-
ларни зиёрат қилиш, муҳтожларга 
меҳр-мурувват кўрсатиш, оилаларга 
хурсандлик улашиш ва умуман, бай-
рамнинг кўркига кўрк қўшадиган солиҳ 
амаллар билан ўтказиш лозим. Расу-
лимиз соллаллоҳу алайҳи васаллам 
бу кунда янада меҳрибонроқ, шафқат-
лироқ бўлар, етим-есирлар бошини 
силар, қариялар, касалмандлар, муҳ-
тожлардан хабар олар, уларнинг кўн-
гилларига ҳам байрам шукуҳини олиб 
кирар эдилар.

Рамазон ҳайитининг файзу баракоти 
қалбларимизни ва хонадонларимизни 
мунаввар этади. Бу улуғ айём меҳр-
оқибат, ўзаро биродарлик, ҳиммат ва 
саховат каби анъаналаримизга янада 
қувват беради.

Яратган Парвардигор 
бутун дунё 
мусулмонларига 
Рамазон ҳайити 
байрамини муборак 
айласин, бутун оламга 
тинчлик-хотиржамлик 
ато этсин, 
ибодатларимизни 
даргоҳида қабул этсин, 
она Ватанимизни обод, 
халқимиз ҳаётини янада 
фаровон қилсин!
Азизлар, Рамазон ҳайити 
муборак бўлсин!

шукуҳ

Жамиятимизнинг янги қиёфаси

МЕ²Р-О¯ИБАТ, ²ИММАТ ВА САХОВАТ АЙЁМИ
Нуриддин домла ХОЛИҚНАЗАРОВ,
Ўзбекистон мусулмонлари идораси раиси, муфтий

²ОКИМ БИР ВА¯ТНИНГ ªЗИДА 
МА²АЛЛИЙ КЕНГАШ РАИСИ 

БªЛИШИ БЕКОР ¯ИЛИНМО¯ДА

Янги таҳрирдаги Конституцияда ҳоким 
бир вақтнинг ўзида маҳаллий кенгаш 

раиси бўлиши нормаси бекор қилиниши 
ҳокимиятлар бўлиниш принципи 

ҳудудларда тўлақонли ижро этилишининг 
зарур ҳуқуқий кафолати бўлиб хизмат 

қилади. Жумладан, Конституция 
лойиҳасининг 120, 121-моддаларида 

халқ депутатлари кенгаши раислигига 
депутатлар орасидан қонунга мувофиқ 

сайланадиган номзод бошчилик қилиши, 
вилоят, туман, шаҳар ҳокими лавозимини 

эгаллаб турган шахс бир вақтнинг 
ўзида бу лавозимни эгаллаши мумкин 

эмаслиги, тегишли ҳудуддаги ижро этувчи 
ҳокимиятга вилоят, туман ва шаҳар ҳокими 

бошчилик қилиши каби муҳим нормалар 
белгилаб қўйилмоқда. 

Шерзод ЗУЛФИҚОРОВ,
юридик фанлар доктори

халқ вакиллари олдидаги масъулияти-
ни оширишга олиб келади. Қолаверса, 
ҳудудларда халқ манфаатларини тўлиқ 
таъминлашга, халқ депутатлари кен-
гашларини мавжуд муаммоларни ҳал 
қилишда асосий бўғинга айлантиришга 
хизмат қилади. 

Бу нима беради, деган табиий савол 
туғилиши мумкин. 

Биринчидан, бир шахснинг иккита 
мустақил тизимга раҳбарлик қилиш ҳу-
қуқи конституциявий жиҳатдан бекор 
қилинмоқда.

Иккинчидан, халқ вакиллари ўзлари 
орасидан раҳбарлик қиладиган муста-
қил шахсни демократик тарзда сайлаб 
олиш имконияти яратилмоқда.

Учинчидан, ҳокимларнинг кенгаш 
олдидаги масъулияти ва жавобгарлиги 
кучайтирилмоқда.

Тўртинчидан, ҳокимиятлар бўлини-
ши ва ўзаро тийиб туриш механизми-
нинг реал амалда ишлашига зарурий 
кафолат, қолаверса, шу давргача ма-
ҳаллий давлат ҳокимияти тизимидаги 
мантиқсиз бошқарув тизимига сўзсиз 
чек қўйиляпти. 

Бешинчидан, маҳаллий бошқарув 
тизимининг халққа яқинлашиш имко-
нияти кенгайтирилмоқда.

Маҳаллий даражада ҳокимиятлар 
бўлиниши принципини амалга ошириш 
ёки бошқача айтганда, ижро ва вакил-
лик органи раҳбарлигини алоҳида мус-
тақил шахсларга топшириш масаласи 
узоқ йиллардан буён кенг жамоатчилик 
диққат-эътиборида бўлиб келди. Ҳо-
кимлик институтининг ўзи 1992 йилдан 
бошлаб маҳаллий давлат бошқаруви 
тизимига кириб келган. Ўша давр учун 
муҳим саналган, маҳаллий бошқарувга 
таянган ҳокимлик институти кенг вако-
латга, яъни ҳам ижро, ҳам вакиллик ор-
ганларига раҳбарлик қилиш имконияти-
га эга бўлди.

Демократик ўзгаришлар натижасида 
маҳаллий вакиллик органларининг ма-
ҳаллий ижро ҳокимияти устидан вакил-
лик назоратини ўрнатиш ваколатлари 
кенгая борди. Фақатгина 2017 йил 14 
сентябрда “Маҳаллий давлат ҳокимия-
ти тўғрисида”ги қонунга киритилган ўз-
гартиришларга мувофиқ, ижро органла-
ри раҳбарлари, шу жумладан, соғлиқни 
сақлаш, адлия, ички ишлар органлари 
раҳбарларининг белгиланган муддат-
ларда кенгашлар олдида ҳисобот ва 
ахборот бериш тизими йўлга қўйилди.

Яна бир муҳим ўзгаришга қарайдиган 
бўлсак, “Маҳаллий давлат ҳокимияти 
тўғрисида”ги қонунга халқ депутатлари 
вилоят, туман ва шаҳар кенгаши фао-

лиятига ташкилий-техникавий ва бошқа 
жиҳатлардан хизмат кўрсатиш вазифа-
си ҳокимликлар тузилмасидан тегишли 
халқ депутатлари кенгаши котибияти 
зиммасига юклатилиши бўйича янги 
норма киритилди. Бу ўзгаришлар ҳам 
қайсидир маънода маҳаллий кенгашлар 
фаолиятига ижобий таъсир кўрсатди. 

Бошқа мамлакатларда 
маҳаллий бошқарув  

қай тарзда ўз ифодасини 
топган?

Таъкидлаш жоизки, маҳаллий да-
ражада ижро ва вакиллик органининг 
алоҳида тарзда ташкил этилиши ва 
бошқарилишини бошқа мамлакатлар 
амалиётида ҳам кузатишимиз мум-
кин. Масалан, Францияда ҳар бир ҳу-
дудий бирлик иқтисодий, ижтимоий, 
маданий ва экологик масалалар учун 
масъул бўлган ва маҳаллий харажат-
ларни назорат қилувчи кенгаш (1986 
йилдан буён тўғридан-тўғри сайловлар 
орқали сайланади) томонидан бошқа-
рилади. Маҳаллий ижро ҳокимиятини 
Президент томонидан тайинланадиган 
ва лавозимдан озод этиладиган энг 
юқори ижро этувчи мансабдор шахс — 
 префект бошқаради.

Қозоғистонда эса Маслаҳат раиси 
доимий асосда ишлайдиган мансабдор 
шахс ҳисобланади. У овоз бериш йўли 
билан депутатлар орасидан сайлана-
ди.

Шунингдек, маҳаллий ижро этувчи 
ҳокимият органи вилоят, туман ва ша-
ҳар ҳокими бошчилигидаги коллегиал 
ижроия органи бўлиб, тегишли ҳудудда 
ўз ваколатлари доирасида маҳаллий 
бошқарувни амалга оширади. Кўриб 
турганимиздек, Қозоғистонда маҳаллий 
ижро ҳокимияти ва маҳаллий вакиллик 
органлари фаолият юритиши мустақил 
тарзда амалга оширилади.

Маҳаллий 
кенгашлар фаолияти 
такомиллашмоқда

Янги таҳрирдаги Конституциядаги 
нормага асосан, “Халқ давлат ҳоки-
миятининг бирдан-бир манбаидир” 
тамойилини амалга оширишга хизмат 

қилувчи ҳокимлик идоралари раҳбар-
ларининг халқ депутатлари кенгаши 
олдида ҳисобот берадиган самарали 
тизими йўлга қўйилади. Энг муҳими, 
ҳокимлар ўзи қарор қабул қилиб, ўзи 
бошчилик қиладиган кенгашларда 
ушбу қарорларни тасдиқлатиш, кейин-
чалик унинг ижросини назорат қилиш 
каби амалиётга чек қўйилади.

Эътибор қаратадиган бўлсак, охирги 
йилларда маҳаллий кенгашлар фао-
лиятини самарали ташкил этиш мақ-
садида бир қанча ижобий ислоҳотлар 
амалга оширилмоқда. Бу нималарда 
кўринади? 

2022 йил давомида 
маҳаллий кенгашлар 
томонидан ўтказилган 
3000 дан ортиқ сессияда 
жами 31,3 мингдан зиёд 
масала муҳокама этилган 
ҳамда тегишли қарорлар 
қабул қилинган. Ўтказилган 
сессияларда маҳаллий 
давлат бошқаруви 
органлари раҳбарларининг 
17 мингдан зиёд ҳисобот 
ва ахбороти эшитилган. 
Буни маҳаллий вакиллик 
фаолиятидаги ижобий 
ўзгаришлар деб баҳолаш 
мумкин.

Қолаверса, маҳаллий кенгашларда 
нафақат расмиятчилик учун ҳисобот ва 
ахборотларни эшитиш, балки унга ҳуқу-
қий баҳо бериш масаласига ҳам алоҳида 
эътибор қаратилмоқда. Хусусан, эшитув-
лар натижасида раҳбарларга нисбатан 
тегишли чора кўриш бўйича 362 маро-
таба таклиф киритилган бўлиб, улардан 
34 нафари эгаллаб турган лавозимига 
нолойиқ деб топилган. Албатта, бу таҳ-
лиллардан ҳам кўриниб турибдики, ма-
ҳаллий ижро ҳокимиятининг кенгашлар 
ва депутатлар олдидаги масъулияти, жа-
вобгарлиги ошиб бормоқда.

Депутатлар — халқ томонидан сай-
ланадиган, унга энг яқин кўмакдош, 
елкадош бўлган инсонлар. Шундай 
экан, қонун доирасида, ваколатлар 
кўмагида депутатлар халқнинг қал-
бига кириши, улар ҳаётида учраётган 

муаммоларни ҳал қилиш чораларини 
кўриши керак.

Таҳлилий маълумотларга эътибор 
қаратадиган бўлсак, маҳаллий кенгаш 
депутатлари томонидан аҳоли муро-
жаатлари асосида мутасадди идора ва 
ташкилотлар раҳбарларига 19 мингдан 
зиёд депутат сўрови юборилган, сўров 
натижалари сессияларда 216 марта 
муҳокама этилган. 

Натижа нима бўлган, деган табиий 
саволга қуйидаги маълумотлар асо-
сида жавоб қайтаришимиз мумкин. 
Маҳаллий кенгаш депутатларининг ўз 
сайлов округларида аҳоли вакиллари 
билан учрашувларда кўтарилган 72 
мингдан ортиқ муаммоли масаланинг 
61 мингдан ортиғи (85 фоиз) ижобий 
ҳал этилган.

Маҳаллий бошқарувнинг 
янги босқичида қандай 

ислоҳотлар гувоҳи 
бўляпмиз?

Президентимизнинг 2022 йил 21 де-
кабрдаги “Янги Ўзбекистон маъмурий 
ислоҳотларини амалга ошириш чора-
тадбирлари тўғрисида”ги фармонига 
мувофиқ, иккинчи босқичда маҳаллий 
давлат ҳокимияти органларини 2023 йил 
1 апрелга қадар ислоҳ қилиш бўйича 
чоралар кўрилишини таъминлаш бел-
гиланди. Шунингдек, бу фармон билан 
ижро этувчи ҳокимият органлари штат 
бирликлари, шу жумладан, раҳбар ла-
возимларини 30 фоизгача мақбуллаш-
тириш ва меҳнатга адолатли ҳақ тўлаш 
тизимини жорий этиш, республика ижро 
этувчи ҳокимият органлари функция-
ларини тартибга солиш орқали уларни 
камида 10 фоиз қисқартириш, хусусий 
секторга ўтказиладиган давлат функция-
лари сонини камида 3 баробар ошириш, 
раҳбарларнинг аҳоли таклифлари асоси-
да фаолиятини йўлга қўйиш ва жамоат-
чилик олдида ҳисобдорлигини кучайти-
риш каби муҳим вазифалар белгиланди. 

Албатта, мазкур ислоҳотлар жой-
ларда самарали ва ихчам бошқарув-
ни амалга ошириш, ортиқча сарф-ха-
ражатлар, қайтариладиган вазифа ва 
функцияларнинг олдини олади. Энг 
муҳими, ҳар томонлама самарадорлик-
ка эришиш учун имкониятлар эшигини 
очади, десак хато қилмаган бўламиз.

Шу маънода, янги таҳрирдаги Конс-
титуциямизга вилоят, туман, шаҳар ҳо-
кими лавозимини эгаллаб турган шахс 
бир вақтнинг ўзида халқ депутатлари 
кенгаши раиси лавозимини эгаллаши 
мумкин эмаслиги ҳақидаги қоида кири-
тилиши жойларда амалга оширилаёт-
ган ислоҳотларнинг янада самарадор 
бўлиши, бюджет маблағлари мақсадли 
ва ҳалол сарфланишини таъминлайди. 
Демак, маҳаллий давлат ҳокимияти ор-
ганларининг самарали фаолият олиб 
боришига хизмат қилади. 

Бошланиши 1-бетда

ташқи иқтисодий фаолият ва 
туризм кафедраси ўқитувчиси, 

ўқитувчиси, филология фанлари бўйича 
фалсафа доктори (Миср):

Мустафо КАРАЗЕЙБЕК,
туркий халқлар тарихи, 

иқтисодиёти кафедраси 
ўқитувчиси, тарих 
фанлари бўйича фалсафа 
доктори (Туркия):

Жо Мин ЁНГ,
корейс филологияси кафедраси 
ўқитувчиси, филология фанлари 
бўйича фалсафа доктори 
(Жанубий Корея):

2023 йил 21 апрель, 77-сонДавр нафаси

— Ҳар бир давлатнинг эртанги куни ёшлар-
нинг қай даражада билимли экани билан бево-
сита боғлиқ. Шунинг учун ҳам таълим тизимини 
ривожлантириш масаласига барча давлатлар-
да энг муҳим вазифа сифатида қаралади. Ай-
ниқса, мактабгача ва мактаб таълими тўлиқ 
давлат назоратида, унинг кафолатлари остида 
бўлиши шарт. Ўзбекистоннинг янги таҳрирдаги 
Конституциясида ушбу жиҳатлар аввалгисидан 
фарқли ўлароқ, аниқ ва батафсил белгилаб қў-
йилмоқда.

Ўзбекистонда “Инсонга эътибор ва сифатли 
таълим йили” давлат дастурига кўра, 2023 йил 
1 апрелдан бошлаб мактабгача таълим қамро-
вини кенгайтириш мақсади қўйилган. Боланинг 
бепул умумий ўрта таълим олиш ҳуқуқи конс-

Тараққиёт йўли

МАСЪУЛИЯТЛИ ВА ТАРИХИЙ КУНДА

Тошкент давлат шар¿шунослик университетида фаолият олиб бораётган чет эллик 
º¿итувчиларнинг мамлакатимиздаги конституциявий исло³отлар борасидаги фикр-муло³азалари

— Халқаро иқтисодий муносабатлар 
майдонида нуфузи тобора юксалиб бо-
раётган Ўзбекистонда амалга оширилаёт-
ган ислоҳотлар бугун янги босқичга чиқаёт-
гани ҳақида биламиз. Шу боис, мамлакатда 
конституциявий ислоҳот ўтказилмоқда. Бу 
барқарор тараққий этаётган давлат учун 
қувонарли ҳол, албатта.

Мамлакатингиз Конституциясига кири-
тилаётган ўзгартишлар биз учун ҳам қизиқ. 
Чунки иш фаолиятимиз ва вақтинчалик 
яшаш тақдиримиз шу юрт билан боғлиқ 
экан, инсонлар ҳаётига алоқадор янгилик-
ларга бефарқ бўлолмаймиз. 

Янги таҳрирдаги Конституцияда эъти-
боримни тортган жиҳатлар кўп. Улардан 
бири — 67-моддадаги нормага асосан, 
Ўзбекистон ҳудудида иқтисодий макон 
бирлиги, товарлар, хизматлар, меҳнат 
ресурслари ва молиявий маблағларнинг 
эркин ҳаракатланиши бўлди. Ягона иқ-
тисодий макон, деганда солиқ, пул-кре-
дит, молия, савдо ва божхона сиёсати 
орқали товарлар, хизматлар, капитал ва 
ишчи кучининг эркин ҳаракатланишини 
таъминлайдиган ҳудудий макон назарда 
тутилади.

Конституцияга ушбу норманинг кири-
тилиши биз сингари хорижлик меҳнат 
мигрантларининг мамлакат бўйлаб эркин 
ҳаракатини таъминлаш билан бирга, Ўз-
бекистон ташқи иқтисодий фаолияти ри-
вожланишида ҳам янги даврни бошлаб 
беради.

Ўзбекистоннинг Ҳиндистон билан савдо 
муносабатлари Шанхай ҳамкорлик ташки-
лоти ҳамда “Ҳиндистон — Марказий Осиё” 
формати, шунингдек, икки томонлама стра-
тегик шериклик доирасида ривожланмоқда. 
Маълумот ўрнида айтиш керакки, икки мам-
лакат ўртасидаги йиллик товар айирбош-

— Конституция аҳолининг хо-
ҳиш-истаги, умидлари, эҳтиёжла-
рини қондирувчи ва таъминловчи, 
бир сўз билан айтганда, ифода қи-
лувчи Асосий қонундир. Ҳозир Ўз-
бекистон ўз Конституциясини янги 
таҳрирда ўзгартиришга жуда яқин 
турибди. Шу ўринда бу мамлакат 
фуқароларига нима беради, деган 
мулоҳазага тўхталиб ўтсак.

Барча конституцияларда маъ-
лум ҳудудда туғилиб, истиқомат 
қиладиган кишилар шу давлат фу-
қаролари деб қатъий белгиланган. 
Ўзбекистонда ҳам шундай. Агар 
бу қатъийлик Конституцияда ўз 
ифодасини топмаганида эди, ай-
тайлик, кимлар Ўзбекистон фуқа-
роси эканини белгилаш мақсадида 
қанчадан-қанча қонунлар қабул 
қилинган ва улар минг марталаб 
ўзгартирилган бўларди. Бу, ўз нав-
батида, фуқаролиги борлар учун 
овоз бериши мумкин бўлган сай-
лов ёки референдумлар халқнинг 
тор  доира вакиллари томонидан 
ўтказилиб, фақатгина улар ман-
фаати ҳимоя қилиниши, қолганлар 
четда қолиб кетиш хавфини келти-
риб чиқарар эди. Бу эса мамлакат-
да турли сиёсий низолар ортишига 
олиб келиши мумкин.

Шу боис, фуқаролик мақоми 
Конституцияда қатъий изоҳлани-
ши бу борада ҳеч қандай баҳс-
тортишувларга ўрин йўқлигини 
англатади. Демак, мамлакат ҳуду-
дида истиқомат қилувчи инсонлар 
дини, ижтимоий келиб чиқиши ва 
ирқидан қатъи назар, мамлакат 

— 30 апрель куни Ўзбекистонда 
янги таҳрирдаги Конституцияни қабул 
қилиш юзасидан умумхалқ референ-
думи бўлиб ўтишидан яхши хабардор-
миз. Бу муҳим сиёсий жараён Ўзбе-
кистоннинг узоқ муддатли тараққиёт 
стратегиялари, ўзбек халқининг эр-
танги фаровон ҳаёти учун мустаҳкам 
ҳуқуқий асос ҳамда ишончли кафолат 
яратилаётганини англатади.

Ўзбекистон Президенти Шавкат 
Мирзиёев 2022-2026 йилларга мўл-
жалланган тараққиёт стратегиясини 
эълон қилди ва унда ислоҳотларни 
фаоллаштириш, таркибий ўзгарти-
ришлар ва диверсификация страте-
гиясини амалга оширишнинг асосий 
йўналишлари янада ойдинлаштирил-
ди, миллий иқтисодиётнинг устувор 
тармоқларига хорижий инвестициялар 
ва илғор технологияларни жадал жалб 
қилиш масалалари кун тартибига қў-
йилди. Стратегик дастур доирасида 
Ўзбекистонга хорижлик сайёҳларни 
жалб қилиш, туризм, халқаро транс-
порт ва логистика инфратузилма-
ларини ривожлантириш, транспорт 
соҳасида ҳамкорликни кенгайтириш-
га кўмаклашиш бўйича катта ишлар 
амалга ошириляпти. 

Айтмоқчиманки, бу борадаги кенг 
кўламли чора-тадбирларни янги таҳ-
рирда умумхалқ референдумига олиб 
чиқилаётган Конституциядаги янги 
нормалар асосида янада жадал ва 
самарали давом эттириш имкони бў-
лади. Бу мамлакатингизнинг халқа-
ро миқёсдаги нуфузини оширишига 
ишончим комил.

Ўзбекистон COVID-19 пандемияси-
нинг иқтисодиётга салбий таъсирини 
камайтириш ва иқтисодиёт тармоқ-
ларини диверсификациялаш орқали 
катта ютуқларга эришди. Бу, албатта, 

— Ўзбекистон 
араб давлатлари-
нинг доимий диққат 
марказида туради. 
Биз Ўзбекистонни 
Марказий Осиё мин-
тақасидаги нуфузли 
давлат деб била-
миз. Бунга мамлакат 
аҳолиси кўплиги ёки 
табиий ресурслар-
га бойлиги сабаб 
эмас. Гап шундаки, 
 Президент Шавкат 
Мирзиёев раҳбарли-
гида Ўзбекистонни 
етакчи давлатлар 
даражасига олиб 
чиқишга қаратилган 

кенг кўламли ижтимоий-сиёсий, иқтисодий ислоҳотлар 
олиб борилмоқда ва барча соҳада ижобий ютуқларга 
эришилмоқда. Мана шу каби ютуқларнинг ўзи Ўзбекис-
тон нуфузини юқори кўтариб туради.

Референдум халқнинг фикрини билишдир. Шу боис, 
конституциявий ислоҳотлар демократик давлат тузиш 
жараёнида янги босқичга ўтилаётганидан далолат бера-
ди. Мамлакатингизда амалга оширилаётган демократик 
ислоҳотларда айнан халқаро ташкилотлар билан ҳам-
корлик, очиқлик сиёсатида демократик тамойиллар янги 
босқичга кўтарилган. 

Бу жараёнда конституциявий ислоҳотлар янада 
муҳим аҳамият касб этади. Чунки янги таҳрирдаги 
Конституция Янги Ўзбекистонни барпо этиш ғояси ат-
рофида жамиятни янада бирлаштириши кутилмоқда. 
Сабаби, лойиҳани ишлаб чиқишда кенг жамоатчилик, 
сиёсий партиялар, жамоат ташкилотлари, экспертлар 
ва илмий доира вакиллари, зиёлилар, ёшлар фаол иш-
тирок этган.

Янгиланаётган Ўзбекистонда ислоҳотлар тизимли 
равишда амалга оширилиб, инсон ҳуқуқлари кафолат-
ланишига алоҳида эътибор қаратилмоқда. Айниқса, 
Конституцияга киритилаётган тегишли нормалар ор-
қали Ўзбекистон жамиятида ижтимоий адолат ва иж-
тимоий тенгликнинг таъминланиши алоҳида эътиборга 
молик.

Ўзбекистоннинг нуфузли университетларидан бирида 
фаолият юритар эканман, ёш авлоднинг таълим олиш-
га шижоат билан ёндашувини кўриб, давлат томонидан 
таълим соҳасидаги ислоҳотлар амалда кўзланган нати-
жаларни бераётгани устоз-мураббий сифатида мени қу-
вонтиради. Қайд этилишича, Ўзбекистонда саводхонлик 
даражаси 99,99 фоиз эканини мазкур соҳадаги энг катта 
ютуқлардан бири сифатида изоҳлаш мумкин. Шунинг-
дек, таълим соҳасидаги ислоҳотлар ва университетлар 
сонини янада ошириш орқали ёшларнинг олий таълимга 
қамровини кенгайтириш бўйича амалга оширилаётган 
чора-тадбирлар яқин истиқболда ўзининг ижобий нати-
жаларини кўрсатишига ишончим комил.

— Ўзбекистон XXI асрда жадал 
тараққиётни таъминлаш орқали 
замонавий давлат ва фаровон 
жамият барпо этиш мақсадида ўз 
Конституциясини янгилаш йўли-
дан бормоқда. Янги таҳрирдаги 
Конституция лойиҳасини тайёр-
лаш ва уни якунлаш жараёни-
да давлат ва жамиятнинг барча 
қатламлари иштирокини таъ-
минлашга эътибор қаратилгани 
маълум. Бу икки жиҳатдан муҳим. 
Аввало, лойиҳа халқнинг фикр-
мулоҳазалари, қадр-қимматини 
ҳисобга олган ҳолда ишланган. 
Шунингдек, халқ ўз ҳис-туйғула-
рини, фикрларини ўзида мужас-
сам этган Конституцияни қабул 
қилади ва унинг муваффақиятли 
амалга оширилишини қўллаб-
қувватлайди.

Конституция лойиҳаси халқ 
ҳокимиятини таъминлашга қа-
ратилган. Унда инсон ҳаёти, 
эркинлиги, шаъни ва қадр-қим-
мати олий қадрият сифатида 
кўрсатилиб, унинг инсонпарвар 
демократик давлат, очиқ ва адо-
латли жамият барпо этишда-
ги масъулияти ўз ифодасини 

— Қонунни дарахт деб олсак, Конс-
титуция унинг танасидир. Конституция, 
шунингдек, мамлакат қонун-қоидалари-
ни бошқарувчи қонун. Барча қонунлар 
Конституцияда белгиланган сиёсат асо-
сида яратилади. Япония Конституцияси 
давлат бошқарув тамойиллари, ҳукумат 
бошқарув тизими, инсон ҳуқуқлари каби 
бошқа мамлакатлар билан умумий, бир 
хил қоидаларга қўшимча, ишни судда кў-
риб чиқадиган қонун матнигача ўз ичига 
олиб, бошқа мамлакатлар конституция-
ларидан ажралиб туради. 

Японияда 1948 йилдан бошлаб  
3 май — Конституция куни сифатида 
нишонланади. Бу кун бизнинг давлат 
байрамимиз ҳисобланади. Бизда  Конс-
титуциянинг икки хил лойиҳаси ярати-
либ, бири инглиз, иккинчиси япон ти-
лида бўлган. Япония Конституциясига 
ўзгартириш киритиш учун парламент 
иккала палатасининг учдан икки қисми 
ҳамда халқнинг ярмидан кўпи овоз бе-
риши лозим.

Конституциянинг матни юридик тер-
минологиядан иборатлиги ҳаммага маъ-
лум. Барча ривожланган мамлакатлар-
да бу терминологияни ўрганишга катта 
эътибор қаратилади. Конституция каби 
ҳуқуқий ҳужжатларнинг тили масаласи-
да предметлараро тадқиқотлар ўткази-
лиши натижасида хорижий тилда юри-
дик терминларни тушуниш, амалиётда 
тўғри фойдаланиш ҳамда ҳуқуқшунос-
лик фаолиятида қўлланадиган сўз ва 

лаш ҳажми 440 миллион АҚШ долларидан 
ошди. Қўшма корхоналар сони 400 тага 
етди. Йирик инвестиция лойиҳалари амалга 
ошириляпти, Андижон вилояти билан Гу-
жарат штати кооперацияси муваффақият-
ли ривожланмоқда. Деҳлида Ҳиндистон 
— Ўзбекистон савдо уйи, Тошкентда эса 
Ўзбекистон — Ҳиндистон тадбиркорликни 
ривожлантириш маркази ташкил этилгани 
икки мамлакат ишбилармонлари учун катта 
имкониятлар яратмоқда.

Ўзбекистон Президенти ташаббуси би-
лан икки мамлакат ўртасида транспорт 
алоқалари самарадорлигини ошириш ва 
замонавий инфратузилма яратиш маса-
лаларига алоҳида эътибор қаратилмоқда. 
Ўзбекистон томонидан Мозори Шариф — 
Кобул — Пешовар трансафғон темир йўли, 
Ҳиндистон томонидан Заранж — Дилором,  
Спин Булдак — Қандаҳор ва Қандаҳор —
Кобул автомагистрали лойиҳалари амалга 
оширилиши ҳамкорликнинг стратегик йўна-
лишларидан бири ҳисобланади.

Ишонч билан айта оламанки, Ўзбекис-
тон Конституциясига киритилаётган ўзга-
ришлар мамлакатингиз ташқи иқтисодий 
алоқаларидагина эмас, ижтимоий-сиёсий 
ва маданий ҳаётида ҳам ижобий самара 
беради. Мен эса Янги Ўзбекистон тарихи-
даги ушбу муҳим воқеанинг гувоҳи бўлаёт-
ганимдан мамнунман.

 фуқароларини ташкил этишининг 
Конституцияда белгиланиши барча 
инсонларни назарда тутган ҳисоб-
ланади. Яна бир моддада сайлов 
кунигача овоз бериш ҳуқуқига эга 
барча фуқаролар сайловда қатна-
шиш ҳуқуқига эга, деб ёзилган. Бу 
икки моддани биргаликда таҳлил 
қиладиган бўлсак, фуқароларга 
ҳар қандай сайлов ва референ-
думда қатнашиш конституциявий 
ҳуқуқ сифатида тақдим этилмоқда.

Шулардан келиб чиқиб айтиш 
мумкинки, даврлар ривожи инсон-
лар хоҳиши ва умидларини ҳам 
янги босқичга олиб чиқади. Уларни 
турли қонун ва бошқа ҳуқуқий-меъ-
ёрий ҳужжатларда ифода этиш ай-
рим чалкашликларга олиб келади. 
Буларга чек қўйиш мақсадида ҳуқуқ 
ва мажбуриятларни Конституция 
даражасида белгилаб қўйиш шарт 
эканини англатади. Яъни барча 
даврларда ҳам халқ иродасини ифо-
да этиши Конcтитуциянинг замона-
вийлигидан далолат беради. Ўзбе-
кистондаги демократик ислоҳотлар 
Конституцияни замон талабларига 
жавоб бера оладиган мақомга кўта-
риш жараёни ҳисобланади.

Президент Шавкат Мирзиёев олиб бо-
раётган сиёсат самараси эканини ало-
ҳида таъкидлаш жоиз. 

Бугун мамлакатингизнинг ташқи иқ-
тисодий фаолияти алоҳида аҳамият 
касб этаётгани мақтовга лойиқдир. Ху-
сусан, Ўзбекистоннинг савдо-иқтисо-
дий салоҳияти юксалаётганини, МДҲ 
давлатлари ичида юқори поғоналарда 
туришини истиқболли ислоҳотлар на-
тижаси, дейиш мумкин.

Ўзбек халқи тарихан матонатли, 
кўтаринки кайфиятли ва илғор фикр-
ли. Халқингиз Марказий Осиё ва дунё 
сиёсати, иқтисодиёти ва маданиятига 
катта ҳисса қўшиб келган. Ўзбекистон 
бир пайтлар Буюк ипак йўлида Хитой 
ва Ғарб ўртасидаги кўприк вазифаси-
ни бажарган бўлса, бугунги замона-
вий Ипак йўлида эса Шарқ ва Ғарбни 
боғловчи бўғин сифатида намоён бўл-
моқда. Ишонаманки, конституциявий 
ислоҳотларни амалга ошириш ҳамда 
унда фуқароларнинг фаол иштироки 
Президент бошлаб бераётган ўзгариш 
ва янгиланишларни жадаллаштириш-
га, мамлакатингизнинг жаҳон ҳам-
жамиятидаги ўрнини янада мустаҳ-
камлашга ижобий таъсир кўрсатади.

топган. Бошқа томондан, Ўз-
бекистон суверен, демократик, 
ҳуқуқий, ижтимоий ва дунёвий 
давлат экани таъкидланади. 
Шу билан бирга, инсон ҳуқуқ 
ва эркинликларини таъминлаш 
давлатнинг олий мақсади си-
фатида белгиланган. Шахс ва 
фуқароларнинг конституциявий 
ҳуқуқ ва эркинликлари кенгай-
тирилмоқда. Хусусан, соғлиқни 
сақлаш, гендер тенглик, давлат 
ҳудудида эркин ҳаракатланиш, 
шахсий маълумотларни ҳимоя 
қилиш, бепул олий таълим ва 
юридик ёрдам, давлат хизмат-
ларидан фойдаланишда тенг-
лик, кафолатланган тиббий хиз-
мат каби янги конституциявий 
ҳуқуқлар жорий этилган. 

Иқтисодий бозорда қулай сар-
моявий ва ишбилармонлик му-
ҳитини таъминлаш, молиявий 
ресурсларнинг эркин ҳаракатла-
нишини, оила, болалар ва ёш-
лар ҳуқуқларини кафолатлаш, 
судьяларнинг холислиги ва мус-
тақиллигини таъминлашга доир 
моддалар мавжуд. Бу қоидалар-
нинг барчаси “давлатнинг ягона 
манбаи халқдир” деган ғоядан 
келиб чиқиб, референдум йўли 
билан омма эътиборига ҳавола 
этилмоқда.

Ўзбекистон Президент Шавкат 
Мирзиёев раҳбарлигида янги таҳ-
рирдаги Конституция билан фу-
қаролар ҳуқуқлари, фаровонлиги 
ва қадр-қиммати давлат томо-
нидан кафолатланган шароитда 
жадал ривожланади. 

Шахс эркинликларини 
ҳимоя қилиш, қонун 
устуворлиги, суд 
ҳокимияти мустақиллиги, 
демократик 
тамойилларни қўллаш 
каби замонавий 
ва умуминсоний 
қадриятларни ўз ичига 
олган, бой табиий 
ресурсларга, ёш ва 
динамик аҳолига эга 
Ўзбекистоннинг 
янги таҳрирдаги 
Конституцияси халқингиз 
фаровонлигини 
оширишига қатъий 
ишонаман. 

 ибораларни тўғри таржима қилиш кенг 
кўламда ўзлаштирилмоқда.

Ўзбекистон халқи янги таҳрирдаги 
Конституцияни умумхалқ референдуми 
орқали қабул қилиш арафасида турибди. 
Конституция лойиҳасини тайёрлашда 
амалга оширилган ишлар бизни ҳайратга 
солди.

Янги таҳрирдаги Конституция Ўзбе-
кистон халқининг манфаатларига хиз-
мат қилиши ва унда оддий фуқаролар 
ҳуқуқи, фаровонлиги ва қадр-қиммати 
давлат томонидан кафолатланиши кўр-
сатилгани демократик давлат сифати-
да яна бир поғона юксалаётганингиз-
дан далолат беради.

Президент Шавкат Мирзиёев Янги 
Ўзбекистоннинг концепциясини таклиф 
қилди. Бу Ўзбекистоннинг, энг аввало, 
ўз халқи ҳуқуқи ва қадр-қиммати ҳақида 
қайғурадиган ижтимоий давлат бўлиши-
ни кўрсатади. 

титуциявий даражада кафолатланмоқда, шу-
нингдек, амалга оширилаётган конституциявий 
ислоҳотлар жамият ва давлат ҳаётининг барча 
соҳаларини комплекс янгилашни назарда тута-

ди. Ушбу ҳуқуқий ислоҳотлар фонида Ўзбекис-
тонда инсонга йўналтирилган ривожланишнинг 
янги даврига гувоҳ бўлмоқдамиз.

Янги таҳрирдаги Конституцияда мамлакатда 
нафақат давлат таълим ташкилотлари, балки 
нодавлат ёки хусусий таълимни ҳам ривожлан-
тириш учун шароит яратиш белгиланмоқда. 
Алоҳида таълим эҳтиёжига эга бўлган болалар 
учун инклюзив таълим-тарбия таъминланиши 
ҳам кафолатланган.

Конституцияда давлатнинг ўқитувчилар 
шаъни ва қадр-қимматини ҳимоя қилиш нор-
масига эътибор қаратадиган бўлсак, уларнинг 
ижтимоий ва моддий фаровонлиги, касбий жи-
ҳатдан ўсиши тўғрисида ғамхўрлик қилиш маж-
бурияти кучайтириляпти. Бу қоидалар Ўзбекис-
тонда ўқитувчиларнинг профессионал ўсиши 
ҳамда ижтимоий ва моддий қўллаб-қувватла-
ниши уларнинг жамиятдаги ижтимоий мақоми, 
обрўсини янада оширишга хизмат қилади, деб 
ўйлайман.

Олий таълим ташкилотларига академик 
эркинлик, ўзини ўзи бошқариш, тадқиқотлар 

ўтказиш ва ўқитиш ҳуқуқи тақдим этилмоқда. 
Конституцияга ушбу норманинг киритилиши 
профессор-ўқитувчилар ва талабаларнинг ўқув 
жараёнидаги мустақиллигини таъминлашга 
хизмат қилади. 

Эътиборни тортадиган яна бир жиҳат, Ўзбе-
кистоннинг ўзаро тинчлик ва тотувлик асосида 
жаҳон ҳамжамияти, энг аввало, қўшни давлат-
лар билан дўстона муносабатларни мустаҳ-
камлаш ва ривожлантиришга интилишидир.

Таъкидлаш жоизки, Ўзбекистон фуқарола-
рининг референдумда фаол иштирок этиши 
ислоҳотлар жараёнига бефарқ эмаслигини 
амалда намоён этади. Яна бир гап, рефе-
рендум бўлиб ўтадиган 30 апрель куни бутун 
дунё эътибори Ўзбекистонга қаратилиши ҳам 
шубҳасиз. Шу боис, бу масъулиятли ва тари-
хий кунда Ўзбекистон халқига муваффақият 
тилайман.

“Янги Ўзбекистон” мухбирлари 
Нодир МАҲМУДОВ, 

Улуғбек АСРОРОВ ёзиб олди.

ªЗБЕКИСТОН ХАЛ¯ИГА 
МУВАФФА¯ИЯТ ТИЛАЙМИЗ  

Муносабат

Замонавий ёндашувлар

ЭЛЕКТРОН ПУЛ, МАСОФАВИЙ ХИЗМАТ ВА КИБЕРТА²ДИД 

Омон МУСАЕВ,
“Ўзбекбалиқсаноат” уюшмаси раиси

Ўзбекистонда тўловлар ва тўлов 
тизимлари тўғрисидаги қонунчиликни 
такомиллаштириш, мавжудларини мо-
дернизация қилиш, шунингдек, унинг 
бозорини ривожлантириш учун қулай 
шароитлар яратиш бўйича кўрилаётган 
чора-тадбирлар миллий тўлов экотизи-
мига бўлган алоҳида эътибордан дало-
лат беради.  

Миллий тўлов тизими барқарорлиги-
ни таъминлашда асосий эътибор инс-
титуционал ва инфратузилмавий база-
лар тараққиёти, хусусан, илғор ахборот 
технологиялари асосидаги банк тизими 
инфратузилмасини ривожлантириш, 
шунингдек, куну тун (24/7 режимида) 
банк ахборот тизимларининг узлуксиз 
ишлашини таъминлашга оид тизимли 
вазифаларга қаратилади. 

Чамаси, ўн йиллар илгари балиқ 
маҳсулотларини онда-сонда, бир мав-
сумда ёки бир ойда бир истеъмол қи-
лардик. Ҳозир эса исталган вақтда, 
исталган турдаги балиқ маҳсулотини 
харид қилиш, овқатланиш масканлари-
да тайёр ҳолда тановул қилиш мумкин. 
Бу мамлакатимизда барча соҳалар қа-
тори ушбу тармоқ ҳам кенг ривожла-
наётгани, тадбиркорларга имкониятлар 
яратилиб, қўшимча имтиёзлар бери-
лаётгани билан изоҳланади. 

Соҳада охирги йилларда лойиҳалар 
кўлами кескин ортди. Ўтган даврда 50 та 
балиқчилик кластер корхонаси ташкил 
қилиниб, улар томонидан 24 турдаги ба-
лиқ маҳсулотлари ишлаб чиқариш йўлга 
қўйилди. Балиқ овлаш ҳажми эса 6, чавоқ 
етиштириш 4, қайта ишлаш 17, омихта 
ем ишлаб чиқариш 4, қафас мосламала-
рида балиқ етиштириш 7 баробар ошди. 
Ўндан зиёд балиқ тури иқлимлаштири-
либ, балиқни саноат усулида етиштириш 
йўлга қўйилди.

Рақамларни узоқ давом эттириш 
мумкин. Муҳими, уларнинг натижасини 
халқимиз ўз ҳаётида кўраётганида. Бо-
зорда балиқлар тури, сони ва сифати 
ошиб боряпти. Хориждан импорт қи-
линадиган кўплаб балиқ турлари ўзи-
мизда кўпайтирилаётгани нарх-наво 
арзонлашувига ҳам замин яратмоқда. 
Берилаётган имтиёзлар эса тадбиркор-
ларнинг қизиқишини оширяпти.

Давлатимиз раҳбари жорий йил 17 
апрель куни озиқ-овқат тармоқларини 
қўллаб-қувватлашга қаратилган так-
лифлар тақдимоти билан танишиб, ба-
лиқчилик учун яна бир қатор қўшимча 
имкониятлар берилишини таъкидлади. 
Хусусан, бундан буён табиий сув ҳав-
заларини ижарага бериш онлайн аук-
цион орқали бўлади. Тармоқда 241 та, 
жумладан, креветкани саноат усулида 
етиштириш лойиҳаси амалга оширила-
ди. “Ҳар бир оила — тадбиркор” давлат 
дастури доирасида балиқчилик лойи-
ҳалари учун 50 миллион сўмгача гаров-
сиз кредитлар ажратилади. 

Озиқ-овқат саноатида гўшт 
маҳсулотлари етиштириш ҳам, 
сотиш ҳам етакчи ўринларни 
эгаллайди. Хоҳ қорамол, хоҳ 
парранда гўшти бўлсин, уларга 
талаб аҳоли сонига параллел 
равишда ўсиб бораверади. 
Истеъмол бозорида балиқ 
гўшти ҳам алоҳида ўринга эга. 
Тез ҳазм бўлувчи ва парҳезбоп 
маҳсулотга талаб, айниқса, 
сўнгги йилларда — тўғри 
овқатланиш масаласи кун 
тартибига чиқиб бораётган 
даврда янада кучайди.

Хонадонларда балиқ 
етиштириш оммалашяпти

Балиқ маҳсулотларининг фойдали 
жиҳатлари ҳақида кўпчилик яхши би-
лади. У инсон организмини тозаловчи, 
суяк ва тишларни мустаҳкамловчи ши-
фобахш таом сифатида қадимдан се-
виб истеъмол қилинади. Айниқса, тез 
ҳазм бўлиши ва парҳезбоплиги унинг 
қийматини янада оширади. 

Бошқа томондан, балиқчилик қиш-
лоқ хўжалигининг энг сердаромад 
соҳаларидан бири бўлиб, катта иқти-
содий аҳамиятга эга. Маълумотлар-
га кўра, дунё бўйича ҳар йили денгиз 
ва океанлардан бир неча ўн миллион 
тонна балиқ овланади. Уларнинг бир 
қисми тўғридан-тўғри таомга ишлатил-
са, қолгани қайта ишланиб, тузланган, 
дудланган, музлатилган ёки консерва 
ҳолида истеъмол қилинади. 

Ўтган йили юртимиз балиқчилик 
тармоғида 290 лойиҳа амалга оши-
рилгани кичик рақам эмас. Бунинг 
ортидан 3 минг 250 та янги иш ўрни 

яратилгани бир томон бўлса, аҳоли 
дастурхонига балиқ маҳсулотлари ет-
казиб бериш кўрсаткичи ошгани янада 
муҳим жиҳат. Бу борада соҳада илғор, 
замонавий технологиялардан фойда-
ланилаётгани яхши самара бермоқда. 
Биргина интенсив усулда балиқ етиш-
тириш технологияси бунинг яққол ис-
боти. Қисқа вақтда бу йўналиш балиқ-
чилик тармоғининг асосий негизига 
айланди. 

Гап шундаки, интенсив усулда балиқ 
етиштириш кичик ер майдонларида ўр-
натиладиган сунъий ҳовузларда балиқ 
турларини кўпайтиришни назарда тута-
ди. Яъни бунда балиқчилик учун катта 
майдонлар талаб этилмайди. Қолавер-
са, олинадиган юқори ҳосилдорликни 
оддий кўлларда уддалаш қийин. Чунки 
интенсив усул ўзида илм-фан ва замо-
навий технологиялар ютуқларини қўл-
лашни бирлаштиради. 

Шу боис, фермерлар, тадбиркор-
лар бу усулдан кенг фойдаланяпти. 
Рақамларга қарайдиган бўлсак, охирги 
йилларда интенсив усулдаги ҳавзалар 
майдони 6 минг гектарга етиб, уларда 

балиқ етиштириш ҳосилдорлиги 3-4 
баробар ошди. Шу усулда совуқ сув 
балиқлари (форель, лосось, осётр)ни 
етиштириш ҳам бир қатор вилоятлари-
мизда жадал ривожланяпти. Юртимиз-
да ана шундай балиқчилик хўжаликла-
ри сони эса 23 тага етказилди.

Интенсив усулда балиқ етиштириш, 
айниқса, қишлоқ жойларда одамларни 
иш билан таъминлаш ва даромадла-
рини оширишда қўл келмоқда. Ҳозирги 
кунда мамлакатимиз бўйлаб 2,6 минг 
хонадон шу йўналишда ишларни йўлга 
қўйиб олган. Яна бир жиҳати, аҳолига 
қулайлик яратиш мақсадида ҳудуд-
ларда кооперация усулида “хонадон 
— кооперация — кластер” занжири 
яратилган. Балиқчилик кластерлари 
ёрдамида хонадонлар билан коопера-
ция ташкил этиляпти. Бунда кластер 
ёки хусусий ташкилот таъминотчи ва-
зифасини бажаради. Яъни таъминотчи 
имтиёзли кредит асосида иш бошлаган 
аҳолига ускуна, балиқ чавоғи ҳамда 
озуқа етказиб бериб, етиштирилган то-
вар — балиқни сотиб олиш масъулия-
тини ҳам олади.

Учқўрғон туманидаги “Учқўрғон фо-
рель” МЧЖ ҳам шу мақсадда 700 бетон 
ҳавза барпо этди. Тадбиркор 150 хона-
донга ҳавзалар билан бирга, форель 
балиғи чавоқларини етказиб берди. 
Ҳозир қолган 550 бетон ҳавзасини ҳам 
талабгорларга бириктириб бериш чо-
ралари кўриляпти. Юртимизнинг бошқа 
ҳудудларида ҳам ҳоким ёрдамчилари 
кўмагида аҳоли хонадонларида балиқ 
етиштириш ишлари ташкил этилмоқда. 

Маҳаллий сув ҳавзаларида 
янги балиқ турлари

Балиқчилик кўпчилик ўйлаганидек 
осон иш эмас: чавоқларни сувга солиб, 
озуқасини бериб турган билан иш бит-
майди. Бу жуда катта тармоқ бўлиб, 
уни илм-фан ва замонавий технология-
лар асосида ривожлантириш зарур. Ай-
ниқса, бозор талаби ортиб бораётган 
ҳозирги даврда эскича услубда ишлаш 
кутилган натижа бермайди.

Шу боис, мамлакатимизда балиқ-
чилик тармоғи сўнгги йилларда за-
монавий соҳага айланди. Тармоққа 
янгича технологиялар кириб келяпти. 
Инновацион усулларда балиқ етиш-
тириш оммалашяпти. Ушбу жараён-
ларнинг илмий асосларини яратиш, 
замонавий технологияларини ишлаб 
чиқишда эса Балиқчилик илмий-тад-
қиқот институти алоҳида жонбозлик 
кўрсатмоқда. Бу ерда олимлар истиқ-
болли янги турларни ўрганиб, юрти-
миз шароитига мослаштириш, бош-
қача айтганда, маҳаллийлаштириш, 
озуқа базаларини яратиш бўйича дои-
мий изланишда.

Ана шундай тадқиқотларнинг бири 
ўн йилдан ортиқ давом этди. 2009 йил-
да институтга чавоқ ҳолатида олиб ке-
линган қимматбаҳо балиқ турларидан 
бири —  сибирь осётри узоқ муддат-
ли изланиш ва тажрибалардан сўнг, 
ниҳоят, юртимиз иқлимига тўлиқ мос-
лаштирилди. Янги турни маҳаллий ша-
роитда сунъий кўпайтиришнинг илмий 
асослари яратилиб, озиқлантириш ва 
ўстиришнинг биологик ҳамда техноло-
гик тамойиллари ўзлаштирилди. Ҳатто 
балиқ уруғидан чавоқ етиштириш йўлга 
қўйилди.

Осётр совуқ сувда яшаб кўпайишга 
мослашган балиқлар сирасига киради. 
Уларнинг бошқа ҳудудларга мослаши-
ши осон эмас. Аммо яхши шароитда 
тез семиради, гўшти мазали бўлгани 
учун жуда харидоргир ҳисобланади. 
Дунё бўйича бир йилда ўртача 100 
минг тоннадан зиёд ушбу турдаги ба-
лиқ етиштирилади. Қирқ олти мамла-
катда осётр балиғи боқилади.

Бизда бу балиқ тури шу кунгача, 
асосан, ташқаридан олиб келинган. 
Маҳаллий шароитда оммавий тарзда 
етиштирилмаган. Кўп йиллик тадқи-
қотлардан кейин олимларимиз яратган 
янги технология эса озуқа базасидан 

тортиб, сунъий кўпайтиришгача бўлган 
жараёнларнинг барчасини маҳаллий 
шароитда амалга оширишни назарда 
тутади. Ҳатто бу борада маҳаллий му-
тахассислар тайёрланди. 

Осётр балиғи нисбатан катта бўл-
гани боис, уни қайта ишлаш имко-
нияти юқори. Юртимизда балиқчилик 
соҳаси ривожланаётганини ҳисобга 
олсак, буни йўлга қўйиш учун имко-
ниятларимиз етарли. Яқин йилларда 
бу турни етиштиришни оммалашти-
риш балиқчилик соҳасида янги йўна-
лишга айланиши кутилмоқда. Техно-
логия ҳудудларда маҳаллий ишлаб 
чиқарувчилар сони ортиши, аҳолига 
арзон ва сифатли балиқ маҳсулотла-
ри етказиб бериш ҳамда экспортбоп 
маҳсулотлар турини кенгайтиришга 
хизмат қилади.

Умуман, мамлакатимизда балиқ 
етиштириш ҳажмини оширишга қара-
тилган 3 та вазифани белгилаб олган-
миз. Биринчиси, мавжуд кам ҳосилдор 
18 минг гектар сунъий сув ҳавзалари-
га аэратор мосламалар ўрнатиш ор-
қали уларни босқичма-босқич интен-
сивлаштириш ҳамда ҳосилдорлигини 
3-4 баробар оширишдан иборат. Аэ-
ратор — сувни ҳаво билан аралашти-
риб, тўйинтириб берувчи мослама. У 
балиқ етиштириш ҳосилдорлиги паст 
бўлган сунъий сув ҳавзаларига ўрна-
тилади. Бунда гектаридан ҳосилдор-
ликни беш баробар ошириш имкония-
ти пайдо бўлади.

Иккинчи йўналиш аҳоли хонадон-
ларида интенсив усулда балиқ етиш-
тириш ишларини янада кенгайтириш, 
аҳоли бандлиги ва даромадини оши-
ришга қаратилган. Шу мақсадда жорий 
йил юртимиз бўйлаб 7 минг 700 хона-
донда интенсив усулда балиқ етишти-
ришни йўлга қўйиш режалаштирилган. 
Бунда кластерлар ва тадбиркорлар би-
лан ҳамкорликда иш олиб борилмоқда.

Учинчи йўналиш эса аҳолининг ба-
лиқ ва балиқ маҳсулотларига бўлган 
талабини қондириш ҳамда балиқлар 
хилма-хиллигини ошириш мақсадида 
совуқ сув балиқлари бўлган форель, 
лосось ва осётр етиштиришни кенгай-
тиришдан иборат. Бунинг учун 3 минг 
тонна маҳсулот етиштиришга мўлжал-
ланган янги лойиҳалар амалга ошири-
лади. Хусусан, 241 та янги лойиҳани 
йўлга қўйиш ҳисобига 2 минг 529 та 
янги иш ўрни яратилиши ҳисоб-китоб 
қилинган.

Ҳудудларда балиқ личинкалари-
ни ишлаб чиқарувчи 7 та инкубация 
цехи, балиқ чавоқларини етиштирув-
чи 300 гектар репродуктор ҳавзалар 
барпо этилади. Балиқлар учун омихта 
ем ишлаб чиқарувчи 3 та ва балиқни 
қайта ишловчи 5 та корхона ишга ту-
ширилади. Буларнинг эвазига жорий 
йилда балиқ етиштириш ҳажмини 850 
минг тоннага етказиш режалаштирил-
моқда.

Мамлакатимиз миллий тºлов тизими ¿ай асосда такомиллашмо¿да?

Технологиялар тараққиёти ва молия соҳасига замонавий ечимларнинг 
жорий этилиши тўлов хизматлари ривожига нафақат туртки берди, балки 
уни асосий йўналишга айлантирди. Яъни бунинг натижасида сўнгги 
йилларда бизнес жараёнларни трансформация қилиш туфайли янги 
тўлов усуллари ва воситалари жорий қилинмоқда. Шу маънода, тўлов 
тизимлари барқарорлигини таъминлаш ҳамда ривожлантиришни ўз 
олдига устувор вазифа сифатида қўйган аксарият давлатлар регуляторлари 
илғор технологиялар асосида яратилаётган рақамли валюталар, 
криптовалюталар, “Open Banking” каби инновацияларни ўрганишга 
алоҳида эътибор қаратаётгани бежиз эмас. Бу бугуннинг талабидир. 

Бахтиёр МУРОДУЛЛАЕВ, 
Марказий банк тўлов тизимлари департаменти 
бош иқтисодчиси

Ҳозирги кунда юртимизда расман 
6 та тўлов тизими мавжуд, улардан 
3 таси (банклараро тўлов, ҳисоб-ки-
тоблар клиринг ва тезкор тўловлар 
тизимлари) Марказий банкнинг аҳа-
миятли тўлов тизимлари ҳисобла-
нади.

Банклараро тўлов тизими ишти-
рокчилари ўзаро ҳисоб-китобларни 
уларнинг вакиллик ҳисобварақлари 
орқали амалга оширади. У мамлакат 
иқтисодиётида асосий ҳисоб-китоблар-
ни амалга оширувчи хўжалик юритувчи 
субъектлар тўловларининг нақд пулсиз 
ўтказмаларини таъминлаб беради.

2022 йилда мазкур тўлов тизими ор-
қали 2021 йилга нисбатан 1,5 баробар 
кўп, яъни 4129 триллион сўмлик тран-
закциялар амалга оширилган.

Ҳисоб-китоблар клиринг тизими нет-
то-позициялар ҳисоб-китоби механиз-
мига асосланган. Тўлов тизими хизмат 
кўрсатувчиларнинг биллинг тизимлари 
билан интеграллашган.

Марказий банкнинг клиринг тизими 
банк карталаридан фойдаланилган 
клиринг операциялари натижалари 
бўйича банклараро ҳисоб-китобларни 
ўтказиш учун ҳисоб-китоб банки вази-
фасини ҳам бажаради. Ўтган йили бу 
тизим орқали амалга оширилган тў-
ловлар ҳажми ошди ва  58,7 триллион 
сўмни ташкил этди. Ушбу кўрсаткич ҳам 
2021 йилга нисбатан 1,6 баробар зиёд.

2020 йилнинг февраль ойида ишга 
туширилган тезкор тўловлар тизими 
эса юридик шахслар ва якка тартибдаги 

тадбиркорларга тўлов операцияларини 
24/7 режимида амалга ошириш имко-
нини беради. Барча тижорат банклари 
мазкур тўлов тизимининг иштирокчи-
лари бўлгани сабабли масофавий банк 
хизматларидан фойдаланувчи барча 
мижозлар тўловларни куну тун амалга 
оширишлари мумкин.  

2022 йилда мазкур тизимнинг транз-
акциялари ҳажми 2021 йилга нисбатан 
1,4 баробар ошиб, 446,4 триллион сўм-
ни ташкил этди. Транзакциялар сони 
ҳам 1,4 баробар ошиб, 17,6 миллион-
тага етган. 

Ўзбекистон ҳудудида “Uzcard” ва 
“Humo” миллий чакана тўлов тизимла-
ри фаолият юритади. Бугун барчамиз 
шу тизим пластик карталаридан фой-
даланамиз. 

Ҳозирги кунда аҳолига кўплаб банк 
хизматлари онлайн режимда тақдим 
этилмоқда. Муваффақиятли ечимлар-
га мисол тариқасида “NFC” (“HUMO 
Pay”) ёрдамида тўловларни амалга 
ошириш, тўлов учун QR кодлардан 
фойдаланиш, терминал сифати-
да смартфонларни қўллаш (“tap-to-
phone”) каби технологик янгиликларни 
келтириш мумкин. 

Транспортда мулоқотсиз ҳисоб-ки-
тобларни ривожлантириш доирасида 
транспорт хизматлари учун мулоқот-
сиз банк карталари, “АТТО” транспорт 
карталари ва “QR” чипталар жорий 
этилдики, булар аҳоли ўртасида жуда 
оммалашган.

“QR online” тизими орқали транз-
акциялар ҳажми 2021 йилдаги 14,9 
миллиард сўмдан 2022 йилда 191,6 

миллиард сўмга ошгани, мос даврда 
транзакциялар сони 4,2 баробар ошиб, 
63,2 мингга етгани, QR-код орқали тў-
лов амалга ошириш имкониятини тақ-
дим этган тадбиркорлик субъектлари 
сони 99 мингга етгани бунинг тасдиғи-
дир. Худди шундай ҳолат “HUMO pay” 
ва транспорт карталаридан фойдала-
ниш статистикасида ҳам қайд этилди.

Жорий йилнинг 15 апрель ҳолатига 
кўра, Марказий банкнинг тўлов ташки-
лотлари реестрига киритилган 54 та 
тўлов ташкилотидан 17 таси электрон 
пуллар тизими операторлари ҳисобла-
нади. Бинобарин, бугунги кунда тўлов 
хизматлари бозорининг инновацион тў-
лов воситаси бўлган электрон пуллар-
га ҳам талаб ошиб боряпти. Электрон 
пулларнинг қулайликлари ва электрон 
ҳамёнларни очиш жараёни осонлиги 
туфайли ушбу тўлов воситаси тез ри-
вожланмоқда. Яъни 2022 йилнинг охи-
рига келиб, электрон пуллар тизимла-
рида очилган электрон ҳамёнлар сони 
8,4 миллиондан ошиб кетди. 2022 йил-
да электрон пуллар билан амалга оши-
рилган операциялар сони 2021 йилга 
нисбатан 1,8 баробар ортиб, 11,6 мил-
лионни ташкил этди. Транзакциялар 
ҳажми 1,6 баробар кўпайди ва 273,2 
миллиард сўмни ташкил этди. 

Шу билан бирга, Ўзбекистон Рес-
публикасининг банк тизимини янада 
ривожлантиришга йўналтирилган қо-
нунчилик базаси ҳам изчил такомил-
лаштирилаётгани диққатга сазовор. 

Молиявий соҳада қабул қилинган ва 
жорий этилган бир қатор принципиал 
қарорлар ва янги ёндашувларни қайд 

этиш муҳим. Жумладан, мижозларни 
рақамли идентификациялаш тартиби 
тўғрисидаги низом ишлаб чиқилди ва  
амалиётга татбиқ этилди. Фирибгар-
лик ва кибертаҳдидларга қарши кураш 
маркази ташкил этилиб, молиявий хиз-
матлар шаффофлиги ҳамда хавфсиз-
лиги оширилди.

Статистик маълумотларга қараганда, 
кейинги йилларда Ўзбекистон тўлов ти-
зимлари бозори аксарият кўрсаткичлар 
бўйича ўсиш тенденциясини кўрсатмоқ-
да. Нақд пулсиз чакана тўловлар улуши 
ошишида QR тизим, NFC технология, 
электрон пуллар каби янги тўлов усул 
ва технологиялари, қулай хизматлар 
муҳим аҳамият касб этмоқда. Шунга 
қарамасдан, нақд пулсиз тўловлар улу-
ши қониқарли, деб бўлмайди. Бу жиҳат 
яширин иқтисодиёт улушининг юқори-
лиги, узоқ ҳудудларда молиявий инф-
ратузилмалар яхши ривожланмагани 
ва аҳолининг молиявий саводхонлиги 
етарли бўлмагани билан изоҳланади.

Шу нуқтаи назардан, нақд пулсиз тў-
лов хизматлари бозорида қулай шарт-
шароит яратиш ва унинг барқарорлиги-
ни таъминлаш билан бир вақтда бозор 
субъектлари фаолиятини назорат қи-
лиш механизмлари орқали барқарор-
ликни таъминлашга эътибор қаратиш 
лозим. Қолаверса, мазкур соҳа энг 
инновацион йўналишлардан бири ҳи-
собланади. Демак, зарур янги норма-
тив-ҳуқуқий ҳужжатларни жорий этиш-
да нафақат бозорнинг айни ҳолатидан 
келиб чиқиш, балки унинг келгусидаги 
талабларини ҳам инобатга олиш тақозо 
этилади.

ИМТИЁЗЛАР ВА 
ЭКСПОРТ КªЛАМИ

БАЛИ¯ЧИЛИК: 

Қарши давлат университети мамлака-
тимиздаги нуфузли олийгоҳлардан бири 
ҳисобланади. Дастлаб 1945 йил 1 сен-
тябрда Педагогика ва ўқитувчилар инсти-
тути филиали мақомида ташкил этилган. 
Орадан тўрт йил ўтиб, икки йиллик ўқи-
тувчилар тайёрлаш институтига айланти-
рилган. 1956 йилга келиб Қарши давлат 
педагогика институти сифатида фаолия-
тини давом эттирган. Мустақилликнинг 
дастлабки йиллари, аниқроғи, 1992 йил-
да университет мақоми берилди. Мам-
лакатимизнинг ўзига хос бой тарихга эга 
университетида бугунги кунда юқори на-
тижалар қўлга киритилмоқда.

Қарши давлат университети кейинги 
йилларда очиқлик шароитида, жаҳондаги 
бир неча нуфузли университетлар билан 
яқин ҳамкорлик олиб бораётгани ушбу 
олий таълим муассасаси ўқитувчилари-
нинг билим ва тажрибаси ортишига хиз-
мат қилиши шубҳасиз. 

Мазкур фаолият мамлакатимиз иқти-
содий ҳаётидаги жадал янгиланиш ҳамда 
ўзгаришлар шароитида таълим ва фанни 
инновацияларга йўналтирилган ҳолда 
ривожлантириш мақсадларига тўла мос 
келади. 

Айни пайтда юртимизда олий таълим 
соҳасида сезиларли ижобий ўзгаришлар 
рўёбга чиқмоқда. Илм масканларининг 
қиёфаси ўзгариб, моддий-техник база-
си яхшиланяпти. Илмий ишланмаларни 
молиялаштириш ва ижтимоий қўллаб-
қувватлаш кучайтирилган. Жумладан, 
профессор-ўқитувчиларнинг ойлик маош-
лари миқдори ортяпти. Инновация йўна-
лишидаги алоҳида давлат тузилмалари 
ташкил этилиб, олий ўқув юртларида ҳам 
янги бўлинмалар очилмоқда. Буларнинг 
барчаси олий таълимга бўлган ёндашув-
ни ўзгартириб, унинг сифати ҳамда дара-
жасини кўтаришга хизмат қилиши аниқ.

Қарши давлат университети, асосан, 
педагог кадрлар тайёрлаб келган бўлса, 
кейинчалик қўшимча йўналишлар очи-
либ, таълим шакли янада кенгайтирилди. 
Хусусан, 2019-2020 ўқув йилида бу ерда 
7 та факультет ҳамда 28 та кафедра мав-
жуд эди, бугунги кунга келиб 14 та фа-
культет ва 43 та кафедра фаолият олиб 
бормоқда. 

Олийгоҳимизда 24 мингга яқин талаба 
таҳсил олади. Сўнгги уч йилда контингент 
3,7 баробар ошди. Жумладан, Президен-
тимизнинг 2020 йил 12 ноябрдаги фар-
монига асосан, тиббиёт факультети ҳам 
ташкил этилди. Кўп сонли талабаларнинг 
таълим олиши биздан катта масъулият 
талаб этади. Шу боис, энг аввало, си-
фатли таълим бериш борасида чора-тад-
бирлар ишлаб чиқилиб, амалда намоён 
этиш учун доимий равишда ҳаракат олиб 
боряпмиз. Хусусан, Президентимизнинг 
таълим самарадорлигини оширишга доир 
кўрсатмалари ижросини таъминлаш бо-
расида ҳам бир қатор ишлар бажарилди.

Охирги бир йил университетимиз ил-
мий салоҳиятини ошириш, илмий ва ин-
новацион соҳада қатор янгиланишлар, 
юқори даражадаги ютуқларга эришиш 
ҳамда хорижнинг энг илғор тажрибала-
рини ўрганиш, уларни миллий тажрибага 
сингдирган ҳолда фан ва таълим соҳаси-
га татбиқ этиш даври бўлди десак, мубо-
лаға эмас. 2021 йилда инновацион соҳа-
да фаолият самарадорлигини ошириш 
учун кафедралар кесимида тармоқлар 
жадвали шакллантирилди. Ушбу жадвал-
га эътибор қаратадиган бўлсак, 2021 йил 
бошидан ҳозирга қадар 66 та диссерта-
ция ҳимоя қилиниб, 38 та илмий унвон 
олинди. Натижада университетимиз ил-
мий салоҳияти 28,2 фоиздан 35,5 фоиз-
га кўтарилди. Шунингдек, 19 та дарслик, 
76 та ўқув қўлланма, 65 та монография 
нашр қилинди. Доимий равишда халқаро 
ҳамда республика миқёсида илмий-ама-
лий конференциялар ташкил этилмоқда. 

Молиявий мустақиллик 
нима берди?

2021 йил 24 декабрда давлатимиз раҳ-
барининг таълим тизимига туб ижобий 
ўзгаришлар олиб келадиган олий таълим 
муассасаларига молиявий, академик ва 
ташкилий бошқарувда мустақиллик бе-
риш борасидаги 2 та муҳим ҳужжати, 
яъни “Давлат олий таълим муассасала-
рининг академик ва ташкилий-бошқарув 
мустақиллигини таъминлаш бўйича қў-
шимча чора-тадбирлар тўғрисида”ги ҳам-
да “Давлат олий таълим муассасаларига 
молиявий мустақиллик бериш чора-тад-
бирлари тўғрисида”ги қарорлари эълон 

Шу йилнинг 11 апрелида дав-
латимиз раҳбари раислигида ёш-
лар сиёсати соҳасидаги ишлар 
натижадорлигини ошириш ҳамда 
улар билан ишлаш тизимини яна-
да такомиллаштиришга бағиш-
лаб ўтказилган видеоселектор 
йиғилишида қилишимиз зарур 
бўлган ишлар яна бир карра эс-
латилди. Хусусан, ёшлар фао-
лиятини ташкил этиш ва жалб 
қилинаётган ресурслар самара-
дорлигини ошириш мақсадида 
мутлақо янги тизим жорий қили-
ниши белгиланди.

Институтимизда ёшлар би-
лан ишлашнинг янгича тизимини 
жорий этиш, муаммоларини бе-
восита маҳаллаларда ўрганиш, 

бу борада маҳалла фуқаролар 
йиғинлари билан ҳамкорликни 
таъминлаш мақсадида қатор иш-
лар бажарилмоқда. Жумладан, 
ОТМда таҳсил олаётган талаба-
ларнинг дарсдан бўш вақтини 
мазмунли ўтказиш ҳамда уларни 
санъат ва маданиятга қизиқтириш 
бўйича беш муҳим ташаббус дои-
расида турли тадбирлар ташкил 
этилмоқда. Шунингдек, талабалар 
ва институтимизга бириктирилган 
маҳаллалар ёшлари ўртасида 
футбол, волейбол, эркин кураш 
бўйича спорт мусобақалари ўтка-
зиляпти.

Президентимиз йиғилиш-
да олий таълим муассасалари, 

РА¯ОБАТГА 
ТАЯНГАН ТАЪЛИМ

Ҳамма замонларда илм-маърифат ва таълим тараққиётнинг асоси, 
таянчи бўлиб келган. Бугун эса ҳар қандай мамлакатда, ҳар қандай соҳа 
ривожи илм-фан, сифатли таълимга боғлиқлиги худди аксиома каби 
исбот талаб қилмайдиган ҳақиқатга айланган. Зеро, ҳар бир давлатнинг 
келгуси равнақи айнан таълим соҳасида қўлга киритилган ютуқлари 
билан чамбарчас боғлиқ. 
Ўзимиз гувоҳ бўлганимиздек,  олийгоҳларнинг таълим бериш 
фаолияти янада такомиллаштирилиб, халқимизнинг асрлар давомида 
шаклланган илм сари интилиш фазилати яна бир бор намоён бўлмоқда. 
Келажак авлод вакилларининг соғлом ва фаровон турмуш кечириши, 
эгаллаган касби бўйича доимий иш ўрнига эга бўлиши йўлида барча 
имкониятлардан фойдаланиляпти.

Дилмурод НАБИЕВ,
Қарши давлат университети ректори

қилинди. Ушбу қарорларга асосан, бир 
неча олийгоҳлар қатори Қарши давлат 
университетига ҳам молиявий мустақил-
лик берилди. Бу эса олийгоҳ учун имко-
ниятларни янада оширишга, кўплаб қу-
лайликларни яратишга замин ҳозирлади. 

Университетимизга молиявий муста-
қиллик берилиши профессор-ўқитувчи-
лар ва талабаларга ҳам катта қулайлик 
яратди. Жумладан, олий таълим раҳ-
барияти томонидан таълимни оптимал-
лаштириш орқали сифат даражасини 
ошириш, ўқитувчи ва талабалардан ўқув 
юкламасини камайтириш орқали фан-
ларни яхши ўзлаштиришга йўл очилди. 

Шу билан бирга, таълим муассасамиз 
ва унинг тузилмасидаги таълим муасса-
салари учун жадвал асосида дарсликлар 
ҳамда бошқа ўқув-илмий адабиётлар 
яратиш ва нашр этиш, таълим сифати-
ни ички назорат қилиш механизмларини 
белгилаш ва жорий этиш, ташкилий бош-
қарувдаги мустақиллик соҳасида ҳам ян-
гиликлар амалга оширилмоқда. Хусусан, 
фаолиятнинг асосий йўналиши таълим, 
илм-фан, унинг натижаларини жорий 
этиш ҳамда тижоратлаштириш билан 
боғлиқ масалалар борасида ҳам бир қа-
тор имкониятлар берилди.

Маҳаллий ва хорижий профессор-ўқи-
тувчи ҳамда мутахассисларни шартнома 
асосида жалб этиш борасида амалий 
ҳаракатлар бошланган. Шунингдек, иқ-
тидорли талабаларни рағбатлантириш 
мақсадида турли йўналишларда стипен-
дия ва грантлар ажратиляпти. Хорижий 
давлатлардан ўқув ва илмий адабиётлар, 
дарсликлар, ўқув қўлланмалар тўғридан-
тўғри харид қилинаётгани ҳам таълим си-
фатига ижобий таъсир кўрсатмоқда. 

Халқаро ҳамкорлик

Университетда халқаро алоқаларни 
мустаҳкамлаш, доимий равишда чет эл 
инвестицияларини жалб этиш, халқаро 
рейтингга кириш ишларини ривожлан-
тиришда ҳам ўзгаришлар кўзга таш-
ланмоқда. Бу йўналишда олийгоҳимиз 
Жанубий Кореянинг халқаро ҳамкорлик 
агентлиги — KOICA билан бир қанча ло-
йиҳаларни ишга туширди. 2022 йилда 
лойиҳа доирасида масофавий машғу-
лотлар йўлга қўйилди. Жанубий Корея 
технологияси асосида мактабгача таъ-
лим самарадорлигини ошириш лойиҳа-
си доирасида педагогларни тайёрлаш 
курслари ташкил этилган. Ушбу лойи-
ҳалар давомида бир қатор ўқитувчилар 
фаол иштирок этиб, рағбатлантири-
лаётгани бежиз эмас. 

Франциянинг Ўзбекистондаги элчихо-
наси ҳамда “Alliance Francaise” ташкило-
ти билан ҳамкорликда танловлар ўтка-
зиш йўлга қўйилди. Бу каби танловларда 
фаол иштирок этган француз тили ўқи-
тувчиси Франциядаги тил марказида икки 
ҳафта тажриба алмашиб қайтди. 

Университетимиз бешта хорижий дав-
латнинг олтмишдан ортиқ олий таълим 
муассасаси билан ҳамкорликни йўлга 
қўйган. Бунинг натижасида талабала-
римиз халқаро грантлар, танловларда 
фаол иштирок этиб, фахрли ўринларни 
қўлга киритяпти. Бундан ташқари, таъ-
лим хизмати экспорти ҳам яхши йўлга 
қўйилган. Жумладан, ўтган ўқув йилида 
туркманистонлик 27 нафар талаба ўқиш-
ни тамомлаган бўлса, янги ўқув йилида 
ҳам Россия, Тожикистон ва Туркманис-
тондан жами 18 нафар фуқаро талаба-
ликка қабул қилинди. Шу билан бирга, 
қўшма таълим дастурлари доирасида 
Халқаро таълим дастурлари факультети 
ҳам очилди. Бунда Россиянинг Белгород 

давлат миллий тадқиқот университети, 
Москва давлат лингвистика универси-
тети, Приволжск тиббиёт тадқиқотлар 
университети каби олий таълим муас-
сасалари билан ҳамкорликда бакалав-
риатнинг олтита таълим йўналиши ва  
4 та магистратура мутахассислиги бўйи-
ча қўшма таълим дастурлари йўлга қў-
йилди. Уларда жами 210 нафар талаба 
таълим олмоқда. 

Олийгоҳнинг халқаро миқёсда эри-
шаётган натижалари доимий равишда 
янгилаб борилаётгани кейинги пайтда 
мутахассислар томонидан кўп эътироф 

этилмоқда. Бунга етарлича асос бор, 
албатта. Хусусан, 2022 йил якунлари 
бўйича UI GreenMetrik World University 
Ranking халқаро рейтинг агентлиги ўз 
натижаларини эълон қилди. Дунёнинг 
100 дан ортиқ давлатлари олийгоҳла-
ри ичида Қарши давлат университети 
2710 балл билан Топ-1000 таликда қайд 
этилди. 

Бу “Universitas Indonesia” томонидан 
бошланган яшил кампус ва экологик бар-
қарорлик рейтинги бўлиб, UI GreenMetrik 
World University Ranking 6 мезон бўйича 
39 кўрсаткич, яъни созлаш ва инфрату-
зилма, энергия ва иқлим ўзгариши, чиқин-
дилар, сув, транспорт ва таълим орқали 
университетларнинг экологик мажбурият 
ва ташаббуслари бўйича рейтингини 
аниқлайди. 

Қамров янада ортди

2020 йилда университетда талабалар-
га мўлжалланган 7 та турар жой имкония-
ти 1057 ўринга тенг бўлиб, улар умумий 
эҳтиёжнинг атиги 33 фоизини таъминла-
ган. Сўнгги 2 йилда эса талабаларга му-
носиб шарт-шароит яратиш мақсадида 
кенг кўламли қурилиш-таъмирлаш иш-
лари олиб борилди. 2021 йилнинг ўзида 
талабалар турар жойидаги мавжуд яшаш 
хоналари янгидан жиҳозланди. Шунинг-
дек, қўшимча яна иккита бино барпо эти-
либ, талабалар ихтиёрига топширилиши 
ҳисобига умумий қамров 83 фоизга ет-
казилди. Бу кўрсаткич 2022 йилга келиб 
янада юқорилади. Яъни университет 
ҳудудида лойиҳа қиймати 18 миллиард 
сўмлик 600 ўринли, барча қулайликлар-
га эга, замонавий талабалар турар жойи 
фойдаланишга топширилиши натижаси-
да ёшларни ётоқхонага қамраб олиш 90 
фоиздан ортди.

Олийгоҳимизда ижарада турувчи ёш-
ларнинг шароити мунтазам ўрганиляп-
ти. Бунинг учун манзилли тизим жорий 
этилган. Шунингдек, электрон платформа 
ташкил этилиб, ижара шартномаси орқа-
ли талабалар хонадонларга жойлашти-
рилган. 

Вазирлар Маҳкамасининг 2021 йил 
24 сентябрдаги “Ижара ҳуқуқи асоси-
да яшаётган талабалар томонидан тў-
ланадиган ижара тўловларини қоплаб 
бериш тизимини жорий этиш чора-
тадбирлари тўғрисида”ги қарори иж-
росини таъминлаш мақсадида ижара 
шартномаси тузган талабалар ҳужжа-
ти ўрганилиб, тегишли тартибда бел-
гиланган маблағлар ўз вақтида тўлаб 
берилмоқда. 

Ижтимоий ҳимояга муҳтож талаба-
ларни моддий қўллаб-қувватлаш бора-
сида ҳам тегишли тартибда маблағлар 
ажратиб келинмоқда. Ўтган йил давоми-
да шу мақсадда жами 1,7 миллиард сўм 
рағбатлантиришга йўналтирилди.  

Эътироф ва самара 

2022 йил университет талабалари 
учун юқори натижаларга бой бўлди. Ай-
ниқса, спорт соҳасида қўлга киритилган 
ютуқларнинг салмоғи анча юқори. Хусу-
сан, боксчи талабамиз Азизбек Тожиев 
Осиё чемпионатида шоҳсупанинг би-
ринчи поғонасини эгаллаб, йил якунида 
“Халқаро тоифадаги спорт устаси” унво-
нига муносиб кўрилди. Олия Ҳамидова 
кураш бўйича навбатдаги жаҳон чемпио-
натида ўз вазни тоифасида ғолибликни 
қўлга киритди. Яна бир талабамиз — Фи-
лура Эргашева Осиё чемпионатида ғо-
либликка эришиб, “Йилнинг аёл кураш-
чиси” номинациясига эга чиқди. Отабек 
Жабборов армрестлинг бўйича Осиёда 
тенгсиз эканини намоён этди. Забаржад 
Қаҳҳорова эса “Келажак бунёдкори” ме-
дали билан тақдирланган бўлса, Исми-
гул Самадова талабалар ўртасида “Энг 
яхши китобхон” республика танлови ғо-
либи бўлди. 

Талабаларимиз учун қувонарли ютуқ-
лардан бири 2022 йил 13-17 декабрь 
кунлари қўлга киритилди. Республика 
олий таълим муассасалари талабалари 
ўртасида илк бор ташкил этилган Интел-
лектуал олимпиадада вакилларимиз ғо-
либликни қўлга киритиб, Президент сов-

рини билан тақдирланди. Бунинг эвазига 
олийгоҳимизга замонавий кутубхона қу-
риб бериладиган бўлди. Бундан ташқари, 
Интеллектуал олимпиаданинг ғолиб ва 
совриндорлари бўлган талабаларга чет 
элда малака ошириш, стажировка ўташ, 
магистратура ва PhD дастурлари бўйича 
таълим олиш имконияти берилди. Давлат 
хизматини ривожлантириш агентлиги ғо-
либ ва совриндорларни ўз мутахассисли-
ги бўйича кадрлар захирасига оладиган 
бўлди. 

Албатта, Янги Ўзбекистоннинг бахтиёр 
ёшлари яратилган имкониятлардан оқи-
лона фойдаланиб, юқори натижаларни 
қўлга киритмоқда. Бу эса юртимизда таъ-
лим соҳасида олиб борилаётган исло-
ҳотларнинг юзага чиқаётгани самараси. 
Бу каби мисолларни кўплаб келтириш 
мумкин. Зеро, олийгоҳда таълим сифати 
ортиб, ёшлар учун қулайликлар яратил-
моқда.

Бугун Қашқадарё вилоятида жами  
6 та давлат олий таълим муассасаси 
фаолият юритади. Уларда жами 52 минг 
нафардан ортиқ талаба 148 бакалав-
риат йўналиши ва 85 та магистратура 
мутахассислиги бўйича таҳсил олмоқ-
да. Вилоятдаги олий таълим муассаса-
ларида таълим сифатини таъминлаш 
мақсадида ўқув жараёнида кредит-мо-
дул тизими жорий этилган. 

Кейинги йилларда тизимга нодавлат 
ва хусусий сектор, шунингдек, кўплаб хо-
рижий олий ўқув юртлари кириб келади. 
Бу эса ижобий натижа беради. Биринчи 
навбатда, олий таълимнинг қамрови кен-
гайса, иккинчидан, давлат ва нодавлат 
таълим муассасалари ўртасида ижобий 
маънодаги ўзаро рақобатни таъминлай-
ди. Бу борада воҳада қилинган ишлар са-
мараси қисқа фурсатда кўзга ташланиши 
шубҳасиз. 

УЧИНЧИ 
ТОИФАДАГИ 

ЙИГИТ-¯ИЗЛАР 
²АМ БЕГОНА 

ЭМАС
Уларни ил¢ор сафга 
ºтказиш учун жон 
койитиб ишлаймиз

Абдуғаффор ЖЎРАЕВ,
Термиз агротехнологиялар 
ва инновацион 
ривожланиш институти 
ректори вазифасини 
бажарувчи, профессор

Бугун олий таълим 
муассасалари чекига 
янгича дунёқарашга 
эга, янгиланишлар 
моҳиятини теран англаб, 
тез қарор қабул қиладиган, 
серқирра мутахассисларни 
тайёрлашдек масъулиятли 
вазифа тушган. Унинг 
ижросини таъминлаш 
эса бундан 10-20 йил 
аввалдагидек эмас, 
албатта. Ҳозирги ёшлар 
олдингиларидан мутлақо 
фарқ қилади.  
Ўй-хаёллари, орзу-умидию 
хатти-ҳаракатларидан 
муаммоларигача буткул 
янгича ёндашувни талаб 
этади.

 коллеж ва техникум битирувчи-
ларининг иш билан таъминланиш 
ҳолатига ҳам танқидий ёндашди. 
Чунончи, ўтган йили 11 та давлат 
олийгоҳининг 11 мингдан зиёд 
битирувчисидан 6,5 минг нафари 
ишга жойлашмагани, профессио-
нал таълимда ҳам ўтган йили кол-
леж ва техникумларни битирган 
143 минг ёшдан 30 минги иш топа 
олмаганини куюнчаклик билан 
таъкидлади.

Мана шундай ҳолат бизда так-
рорланмаслиги учун институти-
мизда кадрлар буюртмачилари 
билан мустаҳкам алоқалар ўр-
натиш,  қандай  мутахассисларга 
эҳтиёж борлигини аниқлаш, ишга 
жойлаштириш ва битирувчилар-
нинг меҳнат фаолиятини кузатиш-
га алоҳида эътибор қаратилмоқ-
да. Мутахассислар тайёрлашда 
30 дан ортиқ иш берувчи корхона 
ва ташкилот билан ҳамкорлик 
шартномалари тузилган. Шартно-
маларга кўра, битирувчилар ама-
лиётини бевосита ишга жойла-
шиши мумкин бўлган корхона ва 
ташкилотларда давом эттиради.

Талабалар ва иш берувчиларни 
ўзаро боғловчи “Карьера маркази” 
ташкил этилган. Унда битирувчи-
лар бандлигини таъминлаш бўйича 
тизимли ишлар олиб борилади. Ху-
сусан, меҳнат қонунчилиги, меҳнат 
бозоридаги мос бўш иш ўринлари-
ни излаш кўникмаси, иш берувчи 
билан суҳбатда ўзини тутиш усул-
лари, шунингдек, қишлоқ хўжалиги 
соҳасининг илғор мутахассислари 
ҳамда экспертларини жалб қилган 
ҳолда касбга йўналтириш бўйича 
маҳорат дарслари ташкил этила-
ди. Бу фаолиятни амалиёт билан 
уйғунлаштириш учун ОТМда қан-
долатчилик, сартарошлик, дурад-
горлик, тикувчилик, чет тилини 
ўргатиш курслари ташкил этилган. 
Мазкур жараёнда талабалар ўқиш-
дан ажралмаган ҳолда касб-ҳунар 
ўрганишга йўналтирилади.

Йиғилишда “Ёшлар дафтари” 
жамғармаси маблағларини иш-
латиш тизими ўзгариши ҳақида 
ҳам сўз борди. Хусусан, жамғар-
ма ёшларни кўпроқ касбга, тад-
биркорликка ўргатиб, бандлигини 
таъминлашга хизмат қилиши ке-
рак бўлса-да, ҳокимлар атиги 10 
фоиз маблағни бандликка йўнал-
тиргани, “Ёшлар дафтари” орқали 
кўрсатиладиган 25 та ёрдамнинг 
5 тасидан фойдаланаётгани тан-
қид қилинди. Бундан сўнг ёшлар-
ни касбга ўқитиш, меҳнат қуроли, 
уруғ-кўчатга субсидия ажратиш 
каби турдош хизматлардан бир 
вақтнинг ўзида фойдаланиш имко-
нияти яратилади. Уруғ ва кўчатга 
2,5 миллион сўм ўша ҳудуддаги 
уруғ-кўчат хўжаликларидан сотиб 
олиш учун тўғридан-тўғри берила-
диган бўлди. “Ёшлар дафтари”га 

киритилган йигит-қизлар билан 
ишлашда анимация, дизайн, ло-
гистика оператори, гид каби замо-
навий касблар бўйича ўқитишга 
ҳам алоҳида эътибор қаратилади.

Йиғилишда берилган топши-
риқлар ижросини таъминлаш мақ-
садида институтимизда алоҳида 
чора-тадбирлар дастури ишлаб 
чиқилиб, унинг асосида ишлар 
ташкил қилинмоқда. Жумладан, 
давлатнинг ғамхўрлиги ва эъти-
борини кутаётган кўмакка муҳтож, 
“аҳволи оғир” тоифага кирган 100 
нафар ёш институтимизга бирик-
тирилди. Бу тоифадаги ёшлар 
билан манзилли ишлаш чора-тад-
бирлари кўрилмоқда.

Мустамлака йиллари. Дадамнинг буви-
си уч қиз, бир ўғлини ёнига олиб, ҳовлида 
китоб ўқиб ўтирар эди. Шу вақт девордан 
қўшни аёл секингина хабар беради: “Қиш-
лоқда тинтув бошланибди, ҳар бир уйни 
обдан текширяпти. Эҳтиёт бўлинг, овсин!” 
Ўша кезлари миллат кўзини очишга қара-
тилган ҳар қандай фаолият шубҳа остига 
олинган. Зиёли қатламнинг уйида нима бор, 
нима йўқ, борларига қайси айб юкласа бў-
лади — тинтувдан асл мақсад шу бўлган.  
Икки сандиқ китобни кўрпа, гиламга ўраб, 
оғилхонанинг ёнига, аввалдан тайёрлаб қў-
йилган ўрага кўмиб қўйишади. Қолганлари 
эса... Хонадон эгалари яширолмай қолган 
китоблари учун сургун қилиб юборилган. 

Энг ёмони, талатўпда бувимнинг укаси — 
уч қиздан сўнг тилаб олинган ўғил адашиб 
қолади. Катта бувим дод-вой қилиб, қанча 
зорланмасин, ёрдам сўрамасин, сургун қи-
линган халқни назорат қилиб кетаётганлар 
бунга эътибор бермайди. Инсоннинг зарра-
ча қадри бўлмаган кезларда бир болакай-
нинг йўқолиши сира ҳам фожиа эмасди. 
Йиллар ўтиб, улар ўз юртига қайтган. Ти-
нимсиз ёрдам сўраб ёзишлардан, излаш-
лардан истиқлолга эришган йилдагина наф 
бўлади. Сурхондарёда йўқолган бола Қаш-
қадарёдан топилади. У энди кичкина бола 
эмас — оила қурган, фарзандлари бор эди. 
Фақат дийдор уч қизга насиб қилади. 

Мен айтмоқчи бўлган қисқа хотира шуги-
на эмас. Улғайдик. Тикилсак, дарёни қури-
тадиган, наъра тортсак, тоғни йиқитадиган 
бўлдик (бувим бизга шундай баҳо берарди). 
Аммо бувимнинг ҳикояси ҳам, ундан олган 
ибратимиз ҳам ёдимиздан кўтарилган экан. 
Таътил кунларининг бирида акам билан де-
ворларни оқламоқчи, ранги унниқиб кетган 
дераза ромларига ранг киритмоқчи бўлдик. 

Бувимнинг хонасини йиғиштираётиб, 
сандиқчадаги китобларга кўзимиз тушди. 
Вақт таъсири туфайли улар сарғайиб кет-
ган эди. Очиб кўрдик: араб алифбосидаги 
қалин китоблар. Бувим буларни нима қилар 
экан, деб ҳайрон бўлдик. Акам китобларни 
чордоққа олиб чиқди. Бу воқеадан бир неча 
кун ўтгач, қарасам, бувим ҳассага таяниб, 
бир оёғини зўрға судраб ниманидир қидир-
япти. Кўзларида қўрқув. Бозорда боласини 
йўқотиб қўйган онадек ҳар томон аланг-
лайди. “Буви, нимани қидиряпсиз?” десам, 
белини базўр тиклаб менга қаради ва ҳа-
дик ичра сўради: “Китобларим қани?” Ҳаа, 
уларми, чордоққа чиқариб қўйдик, дедим-у, 
у жой каптарлар хонасига айлангани эсимга 
тушиб, тилимни тишлаб қолдим. 

Ортидан чиқиб борсам, “Бу китобларни 
онажоним кимлардан асраган, қанча қийин-
чиликларни бошидан кечирган эди. Энди ўз 
невараларим уни каптархонага олиб чиқ-
дими?!” дея хўрсиниб йиғларди бувим. Бу-
вимнинг бўзлови азондек мутаассир этар, 
бутун ҳаёти давомида асраб келаётган кўз 
ёшларини тўкаётгандек эди. Анча вақтга-
ча биз билан гаплашмай, ҳеч нарса емай 
юрди. Саккизинчи синф маълумоти бор 
қишлоқ аёлининг исталган мавзуда суҳбат-
га киришиши, ривояту ҳикояларни айтиб 
чарчамаслигининг боиси мана шу китоблар 
эди. Ажин босган кафтдек юзига улуғворлик 
бахш этиб турган ҳам айни шу зиё эди. 

Бир китобда ўқиганим бор: “Китобсиз 
уй — жонсиз жасад”. Ҳақрост, лекин бугун 
аксарият одамлар уйида китоби борлиги-
дан эмас, йўқлигидан ўзини ўзи сургун қи-
лаётгандек. Ўзимизда иш ўринлари бўла 
туриб, чет элнинг “хўрозқанд”ини ётиб 
ялайдиганлар мўмай даромад илинжида 
ўзга юртларга кетишни кўзлаб, фирибгар-

Бу воқеага ҳам олтмиш йилдан кўп вақт ўтди. 
Аммо шу биргина сабаб ёш Сайдулланинг қалби-
да китобга меҳр пайдо қилганди.

Ўрта мактабни тугатиб, Қарши давлат универ-
ситетига ўқишга кирганида ҳам қўлидан китоб 
тушмади. Талабалик ташвишларидан орттирган 
пулларини йиғиб, бирор яхши асар харид қилар, 
бўш вақт топди дегунча кутубхонага йўл оларди. 
Йиллар шу зайлда ўтаверди.

Сайдулла Қорабоев ўқишни якунлагач, ўзи ту-
ғилиб ўсган Ғузор тумани Каприн қишлоғидаги 
мактабга рус тили ва адабиёти фани ўқитувчиси 
бўлиб ишга кирди. Лекин дарс бериш билан бирга 
мутолаага қизиқиши сусаймади. Аксинча, бадиий 
адабиётларни янада кўпроқ ўқишга интилди. 

Баъзида ўзи қизиққан асарларни туман ёки ви-
лоят кутубхоналари, китоб дўконларидан топа ол-
маса, республика бўйлаб излади. Ҳатто хорижий 
давлатларга ҳам айнан китоб олиб келиш учун ўзи 
борарди. Россия, Беларусь, Туркия, Озарбайжон 
каби ўттиздан ортиқ давлатга борган ва доим бир 
қучоқ китоб билан қайтарди. Унинг китобга, уму-
ман, мутолаага меҳри, садоқати ўзгача эди.   

Сайдулла ака мактабдан нафақага чиқиш пай-
тида жами тўплаган китобларини бирма-бир қайта 
кўриб чиқаётиб, улар сони ўн мингдан ошиб кетга-
нидан ҳам қувонди, ҳам ҳайратланди.  

Умрининг асосий қисмини мутолаа билан ўт-
казган ўқитувчи бу бадиий асарлардан ёшлар ҳам 
баҳраманд бўлишини истаб, уйида шахсий кутуб-
хона очди. Ўзи чиройли жавонлар ясаб, китоблар-
ни териб қўйди. Энди нафақат яқин атрофдаги 
қишлоқ ёшлари, балки бутун Ғузор ва қўшни ту-
манлардан ҳам китобсеварлар келадиган бўлди.

Ёши етмишдан ошган Сайдулла ота ҳозир ҳам 
мутолаани канда қилмайди. Бирор жойда яхши ки-
тоб ҳақида эшитиб қолса, албатта, олиб келишга 
ҳаракат қилади. 

— Бунга анча йиллар бўлди... У пайтлар чироқ 
уч-тўрт кунлаб ўчиб қоларди, — дея хотирлайди 
Сайдулла ота. — Бир куни кечки пайт ёмғир шар-
рос ёғаётганди. Қўлимга фонарь олиб, эшикка 
чиқсам икки киши турибди. Қоронғида танимадим. 
Яқинроқ бориб қарасам, бири машҳур адиб Ўткир 
Ҳошимов. Салом-аликдан сўнг Қашқадарёга иш 
билан келганини, аммо анчадан буён бир китоб-
ни излаб юрганини, агар бўлса, шуни бериб тури-
шимни илтимос қилди. Тезда уйга кириб, айтган 
китобини олиб чиқиб бердим. Жуда хурсанд бўлиб 
хайрлашди. Шунда китоб ўқиш ва тўплаш билан 
машғул бўлганим бошқаларга ҳам наф келтираёт-
ганидан мамнун бўлдим... 

Айни пайтда отанинг бой кутубхонасидан кўп-
лаб ноёб асарларни ҳам топиш мумкин. Олти на-
фар фарзанди ҳам ота изидан бориб, китобга меҳр 
қўйди. Улар турли йўналишлардаги олийгоҳларда 
ўқиб, ҳозир давлат ташкилотларида фаолият юри-
тишади. Набиралари асосий вақтини бобосининг 
кутубхонасида ўтказишни хуш кўради. 

— Бу китоблар менинг бойлигим, тирик хази-
нам, — дейди ота. — Ҳар бири яқин одамларимга 
ўхшайди. Ҳар гал ўқиётиб, гўё улар билан суҳбат-
лашаман, сирлашаман. Ҳаёт ташвишлари чар-
чатса, уларни қўлимга олиб варақлайман, ўқиб 
ҳузурланаман. Инсоннинг китобга қизиқиши бор-
йўқлигидан ҳам у ҳақида кўп нарсани билиш мум-
кинлигига ишонаман. 

Ўғилларим вояга етиб, уйланадиган даври кел-
ганда аёлим келин излаш ҳаракатига тушиб қол-
ди. Ҳар куни фалончининг қизи яхши, дея гап то-
пиб келади, денг. Эшитиб туриб, уйида китоблари 
борми, ўзи китоб ўқийдими, деб сўрайман. Кампи-
рим ҳайрон қолади. Охири ўзим излаб, ўқишга қи-
зиқадиган қизларни топиб, келин қилганман. Улар 
рўзғор ишларини уддалаш билан бирга ҳозир ҳам 

Кўнгилдан кўчирмалар

БОЙЛИГИ БИСЁР 
САЙДУЛЛА ОТА

БИР САНДИ¯ 
КИТОБНИНГ БА²ОСИ

ªткир ²ошимовдек тани¿ли адиб ¡узордаги 
шахсий кутубхонага нега борган эди?

китоб ўқийди. Шундан бўлса керак, невараларим 
ҳам ўқишга қизиқади. Бундан фақат қувонаман, 
бошим кўкка етади.

Биласизми, донишманд халқимизда бир гап 
бор: қуш уясида кўрганини қилади. Бу ҳақиқат. 
Чунки оилада катталарнинг газета-журнал ёки ки-
тоб ўқиб ўтирганини кўриб улғаяётган ҳар қандай 
болада шунга қизиқиш ортиб, мутолаага ҳавас уй-
ғонади. Буни тажрибамда кўп синовдан ўтказган-
ман. Энг яхши томони бундан ота-онага ҳам катта 
наф етади. Боиси, китоб ўқиган боладан ҳеч қачон 
ёмонлик чиқмайди. Маънавияти бой, теран фикр-
ли, ақлли фарзанд бўлиб улғайишини ҳаёт кўрса-
тиб турибди.

Кейинги йилларда Президентимиз ташаббуси 
билан китобхонликка катта эътибор қаратилмоқ-
да. Бу жуда қувонарли ҳол. Яна бир хушхабарни 
куни кеча матбуотда ўқиб қолдим. Давлатимиз 
раҳбари раислигида ўтказилган ёшлар сиёсати 
соҳасидаги ишлар самарасини ошириш чора-тад-
бирлари юзасидан ўтказилган видеоселектор йи-
ғилишида ҳам шу масалага эътибор қаратилган. 
Айнан ёшларни китобхонликка жалб этиш, шу би-
лан бирга, ўз ҳисобидан кутубхона барпо этаётган 
ташаббускорларга мингтадан ўзбек ва жаҳон ада-
биёти дурдона асарлари олиб берилиши ҳамда 
давлат ҳисобидан компьютер билан жиҳозланиб, 
Миллий кутубхона базасига уланиши борасида 
кўрсатма берилибди. Ишонасизми, бу янгилик-
дан бошим кўкка етди. Чекка ҳудудлардаги ёшлар 
ушбу имкониятдан унумли фойдаланиб, фақат 
ўқиши керак... 

Отанинг суҳбатидан шунчалик завқ оласизки, 
ўзингиз ҳам адабиёт оламига шўнғиб кетганингиз-
ни сезмай қоласиз. Кутубхонани кўздан кечирар-
канмиз, турли электрон жиҳозлар эътиборимизни 
тортди. Савол билан юзландик. Сайдулла ота бир 
неча йиллардан бери мактабда робототехника 
тўгарагини юритаётгани, шогирдлари республика 
биринчиликларида фахрли ўринларни эгаллагани 
ҳақида ҳам гапириб қолди.

— Мактабда ишлаб юрган кезларим ўқувчилар-
нинг бўш вақтини мазмунли ўтказиш ҳақида ўйлаб 
қолдим, — ҳикоясини давом эттирди у. — Биласиз, 
ўғил болаларда техникага қизиқиш юқори бўлади. 
Шунинг учун робототехника тўгарагини ташкил 
этиб, ўсмирларни чақирдик. Натижа мен ўйлага-
нимдан ҳам зиёд бўлди. Турли эски радио ва те-
левизор жиҳозларини олиб келиб, ҳаракатланувчи 
қурилма, робот, қуёш панелларини ясай бошла-
дик. Вилоят ҳамда мамлакат биринчиликларида 
мунтазам иштирок этиб, яхши натижаларга эриш-
дик. Ҳозир шогирдларим турли ташкилотларда 
етакчи мутахассислар бўлиб ишлайди. Энг муҳи-
ми, улар ҳаётда керак бўладиган кўп нарсаларни 
ўзлаштириб олди. 

Отанинг ибратли ишларидан яна бири — то-
морқасида ток кўчатини лалми ерга мослаштириб, 
ҳосил олаётганида. Самарқанд вилоятидан қора 
кишмиш навини олиб келиб, сувсиз ҳудудда экиб 
кўкартиришга жазм этганди. Аммо ёзнинг жази-
рамаси қуритиб қўявергач, бунинг ҳам йўлини то-
пибди. Бу атрофда бирор киши шундай шароитда 
токни ҳосилга кирита олмаган экан. Токлари икки 
йилдан бери ҳосил беряпти.

Айтганча, йўлингиз тушиб, Сайдулла бобонинг 
кутубхонасига бир кириб ўтсангиз, у кишининг ха-
зинасидан баҳраманд бўлиб, кўнглингиз равшан 
тортиши шубҳасиз. Қолаверса, анча йилдан буён 
тополмай юрган китобингиз ҳам шу ердан чиқиб 
қолса, ажабмас. 

Акбар РАҲМОНОВ, 
“Янги Ўзбекистон” мухбири

Болалигимизда байрамларнинг 
фарқига бормасдик. Муҳими, шу 
баҳона жам бўлган қариндош-
уруғларнинг тенгқур болалари билан 
ўйин-кулги қилсак, бўлгани. Ана 
шундай байрамларнинг бирида 
туман марказидаги хиёбонга 
оилавий бордик. Дадам барчамизни 
музқаймоқ билан сийлади. 
Тумонат одам. Биз, болалар дарҳол 
хиёбоннинг “экспонати”га айланган 
танкка от қўйдик. Қий-чув, шовқин. 
Уйга келиб, кўрганларимиз ҳақида 
бувимга қувониб сўзлаб бердик. 
Одатда хурсандчилигимизга шерик 
бўлиб, суҳбатларимизни бир лапар 
ё халқ қўшиғи билан якунлайдиган 
бувим бу сафар маъюс тортди. Сўнг 
ўз ҳикоясини сўзлаб берди. Уруш, 
мустамлака йиллари ҳақида гап 
кетганда бувим онасидан қолган асл 
хазина ҳақида гапириб чарчамасди... 

лар тузоғига тушиб қолаётгандек. Аччиқ 
ҳақиқат — агар бирор соҳани пухта ўрга-
ниб, ҳадисини олсак, ўзга юртларда “қора 
меҳнат” қилишимизнинг кераги бўлмайди. 
Бугун дунёнинг турли бурчакларида уқув-
сизлик боис, қўзғолонлар, низолар келиб 
чиқмоқда. Боласини сотган аёллар... Ўз 
жонига қасд қилиш, фирибгарлик, ўғрилик. 
Назаримда, бари ўқимасликдан, маъри-
фатсизликдан, мутолаа камайиб кетгани-
дан. 

Қизиқ бир ҳол, баъзи чет элга бориб 
келганлар ўша ерларда игнадан тортиб, 
машинагача қанча нархда сотилиши, қаҳва-
хона, дискотека ва шунга ўхшаш “шайтон-
хоналар” қаерда, неча пулга, қандай хизмат 
кўрсатиши ҳақида оғиз тўлдириб гапиради. 
Аммо фалон кинотеатр ёки театрга кириш 
мана бунча экан, кутубхоналари, музейла-
ри мана бундай экан, қабилидаги гапларни 
деярли эшитмаймиз. Ўйлаб қоласан киши. 
Бу дунёда ҳар ким излаганига яраша топар 
экан-да.  Зеро, хорижга илм олиш, били-
мини бойитиш мақсадида чиқувчилар ҳам 
бисёр. Ана шулар юрт равнақига муносиб 
ҳисса қўшади. 

* * *
У саводнинг мазаси йўқ, Москвада ўқиб 

келмасак бўлмайди, деб Жаҳон адабиёти 
институтига йўл олди. Аммо дарди ўқиш 
бўлмади. Дарди прокуратуралар бўлди. 
Бир оёғи институтда, бир оёғи судда бўл-
ди. Таниш-билиш йўли билан тергов матн-
ларини сотиб олди. Икки оғиз ахборот 
учун “яримта”лар қуйди. Ойбек номидаги 
мукофоти учун берилган пулни зиндонлар-
дан ахборот олиш учун сарфлади. Эрта-
дан кечгача судларда ўтирди. Суд дарво-
залари ортида тик турди. Киритишмаса, 
қўшни уйлар томига чиқиб, судни пойлаб 
ўтирди. Кўрди: ўзбек халқининг юлдуз-юл-
дуз зиёлиларини, гултож зиёлиларини те-
пиб-тепиб, уриб-уриб зиндон машиналари-
га солганини кўрди. 

Ўзининг айтишича, у Москвада ўқимади. 
Балки ўзбек зиёлиларининг дарди билан 
яшади. “Мен ўзбек халқига ҳайкал қўяман”. 
У шу ният билан Москвага кетган эди. Шу 
ният билан қайтди. Ниҳоят орзуси уша-
либ, “Отамдан қолган далалар” романини 
яратди. У ўз асарлари билан ўзбек халқига 
“ҳайкал” қўйди. 

* * *
Бу мисолни бежиз келтирмадик. Бу за-

монавий миллий адабиётимизнинг йирик 

вакили Тоғай Мурод ҳақида. Адиб бутун умр 
зиёлилар ардоқланиши, ҳурмат-эътибор кў-
ришини орзу қилиб ўтди. Мана, бугун ўша 
орзуланган кунлар етиб келди. Аммо ижти-
моий тармоқларда ўқувчи ёки ота-оналар 
томонидан ўқитувчилар, шифокорлар кал-
таклангани ҳақида ўқиб қоламиз. Эҳтимол, 
булар ҳам мутолаага эътиборимиз камайга-
нидандир.

Радий Фишнинг “Жалолиддин Румий” 
асарида шундай ҳикоя қилинади: “Юк ор-
тилган туялар турнақатор бўлиб, 
тизилиб турар, бирининг бурнидан ўт-
казилган чилвир бошқасининг қоринбо-
ғига боғланган эди. На юганларда зий-
нату тақинчоқлар, на ўркачларда ипак 
гиламчалар. На туялар бошида безак, 
укпар попилдиқлар.... кўриниб туриб-
дики, карвон соҳиби ўзи билан фоний 
дунё мол-давлатини эмас, кўнгил бисо-
тидек, абадий, зил-замбил ҳақиқатлар 
(китоблар)ни олиб кетмоқда”. 

Қизиқ, Мўмина хотун хиралик қилиб, 
“нима керак бунча қоғоз, ундан кўра туя-
ларга зийнат юкласангиз-чи”, деганида 
Баҳовуддин Валад ҳам “воҳ ошқозоним”, 
деб ўркач-ўркач озиқ юклаб олганида Балх 
шаҳридан увоққина бола башарият ифти-
хор этадиган донишманд бўлиб чиқармиди, 
ё ул зоти шарифнинг падари ва волидаси 
мавлононинг ота-онаси деб эҳтиром кўрар-
миди? Афсуски, бугун бошқаларни қўйинг, 
ўқитувчи бўла туриб, уйига китоб олиб кир-
маганлар қанча. Аксари бешикдаги бола-
сига сеп йиғади. Овозаси  етти маҳаллага 
етадиган тўй ташвишида ўлиб-тирилади. 
Бола маънавияти, унинг зиёли, эл-юртга 
нафи тегадиган мутахассис бўлиб улғайи-
ши   эътибордан четда қоляпти. 

Ваҳоланки, бугун маънавиятимизни 
юксалтириш учун барча шароитлар му-
жассам, рағбатлар ҳам етарли. Бирги-
на маълумотга эътиборимизни қаратсак. 
Президентимиз илгари сурган беш муҳим 
ташаббус доирасида ёшлар маънавияти-
ни ошириш, улар ўртасида китобхонликни 
кенг тарғиб қилиш мақсадида анъанавий 
тарзда “Ёш китобхон” танлови ўтказиб 
келинмоқда. Ўтган йиллар давомида 3,6 
миллион нафардан ортиқ ўғил-қиз ушбу 
танловда иштирок этди. 14 нафар ғолибга 
Президент совғаси — “Спарк” автомаши-
наси топширилди. Беш нафар ғолиб дав-
лат мукофотлари билан тақдирланди. 

Мутолаа маданиятига ёшлар сиёсати-
даги муҳим йўналиш сифатида эътибор қа-
ратилмоқда. Миллатнинг маънавий-руҳий 
дунёси китобга муносабати, китобхонлик 
даражасига қараб белгиланиши боис дав-
латимиз раҳбари айни масалани иқтидорга 
келган кунидан устувор вазифа деб билди.  

Дарҳақиқат, бугун кўплаб ислоҳотлар не-
гизида билим ётади. Маънавий янгиланиш 
йўлини танлаган эканмиз,  бунда, шубҳасиз, 
фикр уйғоқлиги жуда муҳим. Тафаккури кенг 
ва зиёли авлодни камолга етказиш мақса-
дида амалга оширилаётган ишларга ўз 
ҳиссамизни қўшишимиз, буни уддалай ол-
масак, шундай имкониятдан ўринли фойда-
лана олишимиз керак. Зеро, бир сандиқ ки-
тоб учун сургун бўлган, миллий зиёлиларни 
оқлаш учун борини сарфлаган тақдирларни 
биламиз. Улардан хулоса чиқариш, уларга 
муносиб бўлиш, бурчимиз. 

Яқинда америкалик олимлар китобхон-
ликнинг умр давомийлигига таъсирини ўр-
ганиш бўйича ўтказган миллий тадқиқот-
лари хулосасини эълон қилди. Унга кўра, 
китобсеварлар кам китоб ўқийдиганлар ёки 
китоб варақламайдиганларга нисбатан икки 
йил узоқроқ яшаши маълум бўлди.

Шундай экан, азиз тенгдошим, йўлингиз-
ни илм масканларига, кутубхонаю китоб дў-
конларига буринг. Олис юртларга пул топиш 
илинжида эмас, билимингизни янада бойи-
тиш мақсадида отланинг. 

Тонг саҳардан бозорга йўл олган ота-
боланинг иши тез битди. Қўйини 
бирпасда яхши нархга савдолашиб 
сотди. Қайтишида ота ҳар доимги 
одатига кўра ўғлидан “Нима тансиқ 
егулик олиб берай?” деб сўрамоқчи 
бўлиб у томон бурилди. Эндигина етти 
ёшга тўлган Сайдулла эса  йўл четидаги 
китоб дўконига термулиб турарди. 
Етаклашиб ичкарига киришгач, ўғли 
“Билмасвой ва дўстларининг бошдан 
кечирганлари” китобини танлаб, шуни 
олиб беришни сўради. Ота китобнинг 
нархини билиб, бир зум иккиланди, 
аммо  ўғлининг бирор тансиқ 
таомга эмас, айнан китоб ўқишга 
қизиққанидан мамнун ҳолда сотувчига 
пул узатди. Фарзандининг эса юзида 
қувонч порлади...

Маърифат

Орамиздаги одамлар

Феруза БОНУ,
журналист


